
BÖLMƏ A
ŞƏRHLƏR
ÜMUMİ MÜDDƏALAR

Bu Standart “Mühasibat üçotu haqqında” Azərbaycan Respublikasının Qanununa uyğun olaraq hazırlanmış və “Qiymətləndirilmiş öhdəliklər, şərti öhdəliklər və şərti aktivlər” adlı 37 №-li Mühasibat Uçotunun Beynəlxalq Standartına əsaslanmışdır. Standartın Azərbaycanda tətbiqini asanlaşdırmaq və digər Milli Mühasibat Uçotu Standartları ilə uyğunluğunu qorumaq məqsədilə ona bəzi  əlavə və dəyişikliklər edilmişdir. Bu barədə, hazırkı sənədin növbəti maddələrində müzakirə ediləcəkdir.
“Mühasibat uçotu haqqında” Qanunun 18.2 maddəsi qüvvədə olan normativ-hüquqi aktlar ilə Milli Mühasibat Uçotu Standartları arasında ziddiyyət yarandığı halda, Milli Mühasibat Uçotu Standartların tətbiqini tələb edir.

1. Məqsəd

Bu standartın əsas məqsədi qiymətləndirilmiş öhdəliklər, şərti öhdəliklər və şərti aktivlərə tətbiq edilə biləcək müvafiq tanınma meyarının, qiymətləndirmə əsaslarının və maliyyə hesabatlarında açıqlanmalı olan məlumatın müəyyən edilməsindən ibarətdir.  
Standart qiymətləndirilmiş öhdəliklər, şərti öhdəliklər və şərti aktivlərə aid mühasibat uçotu qaydalarını müəyyən edir və maliyyə hesabatlarında açıqlama meyarlarını müəyyənləşdirir. 

Standartın əsas məqsədinə nail olmaq üçün aşağıdakıların açıqlamaları təqdim edilmişdir: 

a)
qiymətləndirilmiş öhdəliklər, şərti öhdəliklər və şərti aktivlərin müəyyənləşdirilməsi

b)
öhdəliklər, qiymətləndirilmiş öhdəliklər və şərti öhdəliklərin  arasındakı fərqlilik

c)
qiymətləndirilmiş öhdəliklər, şərti öhdəliklər və şərti aktivlərin tanınma meyarları

ç)
qiymətləndirilmiş öhdəliklər, şərti öhdəliklər və şərti aktivlərin qiymətləndirmə əsasları

d)
tanınma və qiymətləndirmə qaydalarının tətbiqi

e)
qiymətləndirilmiş öhdəliklər, şərti öhdəliklər və şərti aktivlərin açıqlanması üzrə tələblər

2. Standartın tətbiqi sahəsi
Bu standart aşağıdakılar istisna olmaqla bütün kommersiya təşkilatlarına tətbiq edilməlidir: 

(a) İctimai əhəmiyyətli qurumlar;

(b) Maliyyə Hesabatlarının Beynəlxalq Standartlarının tətbiqini seçmiş qeyri-ictimai əhəmiyyətli qurumlar; 

(c) Milli Mühasibat Uçotu Standartlarının tətbiqindən imtina edən kiçik sahibkarlıq subyektləri.

Standartın 3 – 9-cu maddələrində, xüsusi hallar istisna olmaqla, standartın bütün qiymətləndirilmiş öhdəliklər, şərti öhdəliklər və şərti aktivlərə tətbiq edilməsi tələb olunur. Bunlara 6(b) maddəsində qeyd olunmuş müqavilələr və digər standartların mövzusu olan qiymətləndirilmiş öhdəliklər, şərti öhdəliklər və şərti aktivlər aiddir. 
Standartın 8(b) maddəsində qeyd edilmiş müqavilələr aşağıdakılardır: 

Tərəflərdən birinin öz üzərinə düşən öhdəlikləri yerinə yetirmədiyi və ya hər iki tərəfin öz üzərinə düşən öhdəlikləri qismən və bərabər qaydada yerinə yetirdiyi müqavilələr  
Bu o deməkdir ki, əks halda bu standartın tətbiqi sahəsinə düşən kapital öhdəlikləri və təchizatçılarla bağlanan alış müqavilələri kimi müqavilələr bu standartın tətbiqindən azad olunmuşdur. Yeganə qeyri-müəyyənliyin adi biznes riski ilə məhdudlaşdığı adi kommersiya müqavilələri və müəyyənlik bu səbəbdən istisna olunur. Hazırkı sənəddə daha sonra müzakirə olunacağı kimi, bu standart yalnız qeyri-müəyyənlik səviyyəsi biznesə məxsus adi qeyri-müəyyənlik səviyyəsindən kənara çıxdığı zaman tətbiq olunur.Digər standartlarda açıqlanan şərti öhdəliklərin nümunələri aşağıdakılardır: 

a) Müəssisələrin birləşdirilməsi zamanı yaranan şərti öhdəliklər (müəssisələrin birləşdirilməsi üzrə 18 N-li Milli Mühasibat Uçotu Standartı ilə əhatə olunur) 

b) Tikinti müqavilələri üzrə (tikinti müqavilələri üzrə 16 N-li Milli Mühasibat Uçotu Standartı ilə əhatə olunur) 
c) Mənfəət vergisi üzrə (Cari və təxirə salınmış mənfəət vergiləri üzrə 3 və 4 N-li Milli Mühasibat Uçotu Standartları ilə əhatə olunur) 
“Qiymətləndirilmiş öhdəlik” və “nəzərdə tutmaq” ifadələri əsasən mühasibat uçotunda istifadə olunurlar. Məsələn, çox zaman şübhəli borclar, yığılmış faizlər və ya aktivin korlanması üzrə qiymətləndirilmiş öhdəliyin yaradılması  vacibdir. Həmçinin, maliyyə hesabatları aktivin amortizasiyasını nəzərdə tutmalıdırlar. Standartın tətbiq edildiyi bu və ya oxşar halların heç birində standartda təqdim edilən anlayışlar özlərinin dəqiq (əsas anlayışlarda təqdim edilən) mənalarında istifadə edilmir. 

Standartın 10-cu maddəsində müəssisələrin yarada biləcəyi üç növ öhdəliklər müəyyənləşdirilmişdir: 

· dəqiq müəyyənləşdirilə bilən öhdəlik

· qiymətləndirilmiş öhdəlik 

· şərti öhdəlik

Bu üç növ arasındakı əsas fərq onlara məxsus olan dəqiqlik dərəcəsindədir:


Dəqiq müəyyənləşdirilə bilən öhdəlik baş verəcək vaxtı və dəyəri bəlli olan öhdəlikdir.
Zaman və məbləğin tamamilə dəqiq olmasını ehtimal etmək vacib deyil və mövcud olan hər hansı qeyri-dəqiqlik elə də əhəmiyyətli hesab olunmur. Beləliklə, hesablanma zamanı yol verilmiş qeyri-dəqiqlik dərəcəsinin maliyyə hesabatları ilə müqayisədə kiçik olduğu üçün, bütün hesablanmış faizlərin dəqiq müəyyənləşdirilmiş olduğunu söyləmək olar.  

Qiymətləndirilmiş öhdəlik – vaxtı və dəyəri  qeyri-müəyyən olan  öhdəlikdir 

Burada aşağıdakı elementlərin qeyd edilməsi vacibdir:

a) bu standarta əsasən, “qiymətləndirilmiş öhdəlik” yalnız öhdəliklər üçün yaradılır, və 

b) bu öhdəliklər standarta əsaslanmazdan əvvəl müəyyən qeyri-müəyyənlik dərəcəsinə malik olmalıdırlar 

Qiymətləndirilmiş öhdəliklərin qeyri-müəyyənlik dərəcəsi hesablamada göstərilmiş dərəcədən artıq, lakin eyni zamanda, öhdəliyin həqiqətən mövcudluğu barədə şübhənin yarana biləcəyi dərəcədə olmamalıdır. Qiymətləndirilmiş öhdəliklərin qeyri-müəyyənlik dərəcəsi hazırkı sənədin növbəti maddələrində daha ətraflı açıqlanacaqdır.  


Şərti öhdəliklərə aşağıdakılar aiddir:
(a)
keçmiş hadisələrdən yaranan və mövcudluğu yalnız bir və ya bir-neçə qeyri-müəyyən gələcək hadisələrin baş verib və ya verməməsi ilə təsdiq olunan, müəssisənin tam nəzarətində olmayan, öhdəlik; və ya 
(b)
keçmiş hadisələrdən yaranan, lakin aşağıda qeyd olunan səbəblərə  görə tanınmamış cari öhdəlik: 
(i)
öhdəliyin yerinə yetirilməsi üçün iqtisadi səmərəni təcəssüm etdirən resursların xaric olmasının tələb olunacağının ehtimal olunmaması; və ya 

(ii)
öhdəliyin məbləğinin kifayət qədər etibarlı qiymətləndirilməsinin mümkün olmaması 

Burada qeyri-müəyyənlik səviyyəsi əhəmiyyətli dərəcədə daha yüksəkdir və bir çox sahələrdə meydana çıxa bilər. Öhdəliyin mövcud olması ehtimalını ilk növbədə gələcək hadisələr təsdiq edə biləcəyi və ya müəssisənin gələcəkdə ödəniş etmək qabiliyyətində olub-olmaması qeyri-müəyyən olduğu üçün, ya da hətta müəssisə ödənişi həyata keçirmək qabiliyyətində olsa da bu ödənişin həcminin məlum olmaması səbəbindən burada qeyri-müəyyənlik mövcud ola bilər. 

Standartın 10-cu maddəsinə əsasən, qiymətləndirilmiş öhdəliklər kimi uçota alınan bəzi məbləğlər gəlirin tanınması zamanı böyük əhəmiyyət kəsb edir. Nümunə kimi, müəssisənin əlavə mükafat almaqla malına təminat verdiyi halı göstərmək olar. Bu standartda gəlirin tanınmasına dair müddəalar yox, yalnız qiymətləndirilmiş öhdəliklərin uçotunu qaydaları açıqlanır. Gəlirin tanınmasına dair müddəalar müxtəlif Milli Mühasibat Uçotu Standartlarında təqdim edilmişdir. 

Standartın 14-cü maddəsində “qiymətləndirilmiş öhdəliklər”in “dəqiq müəyyənləşdirilə bilən öhdəliklər”dən fərqləndirilməsi imkanlarının mövcud olduğu qeyd edilir: 


Öhdəliklərin yerinə yetirilməsi üçün tələb olunan gələcək xərclərin çəkiləcəyi vaxt və məbləği qeyri-müəyyən olduğu üçün,  “qiymətləndirilmiş öhdəliklər”i “dəqiq müəyyənləşdirilə bilən öhdəliklər”dən fərqləndirmək mümkündür 

Əlbəttə, hər-bir öhdəliyin yerinə yetiriləcəyinə dair müəyyən dərəcədə qeyri-müəyyənlik mövcud ola bilər. 

Məsələn, müəssisənin pul vəsaitlərinin hərəkəti ilə bağlı problemləri vardır. Bu problemlər səbəbindən müəssisə üzərində olduğu öhdəlikləri vaxtında yerinə yetirə bilməmək təhlükəsi ilə üzləşə bilər və bunun nəticəsində ona qarşı kreditor tərəfindən əlavə faizlər tətbiq edilə bilər. Müəssisə hesablamalarını etdiyi zaman yol verilə biləcək qeyri-dəqiqliyi nəzərə almalıdır. Yalnız hesab-faktura alındıqda, öhdəliyin məbləğini müəyyən dərəcədə dəqiqliklə bilmək olar. Hətta müəssisəyə ödəniş müddəti 30 gün olan hesab-faktura təqdim edildikdə belə, yenə də müəyyən qeyri-müəyyənlik dərəcəsi mövcuddur. Bu halda, müəssisənin ödənişi nə zaman edəcəyi qeyri-müəyyəndir. Hətta ödənişin bu 30 gün ərzində ediləcəyi ehtimal olunsa belə, dəqiq olaraq ödənişin nə zaman ediləcəyi qeyri-müəyyəndir. 

Yuxarıda artıq müzakirə olunduğu kimi, “dəqiq müəyyənləşdirilə bilən öhdəlik” anlayışı ilə bağlı bu misallarda olan qeyri-müəyyənlik səviyyəsi nisbətən kiçikdir və biznes fəaliyyətinin adi parametrləri çərçivəsinə uyğundur. “Qiymətləndirilmiş öhdəlik” və “dəqiq müəyyənləşdirilə bilən öhdəlik” anlayışları arasında əsas fərq, ya öhdəliyin məbləği, ya da ödəniş müddəti ilə bağlı mövcud olan qeyri-müəyyənlik səviyyəsidir. Qiymətləndirilmiş öhdəliyin yaranması üçün biznes şərtləri çərçivəsində gözlənilən adi qeyri-müəyyənlik səviyyəsindən daha yüksək qeyri-müəyyənlik səviyyəsi olmalıdır. Bundan əlavə, standartın 15-ci maddəsinin (a) bəndində qiymətləndirilmiş öhdəliyin tanınması üçün aşağıda qeyd olunmuş daha iki şərtin mövcud olması tələb olunur: 


Qiymətləndirilmiş öhdəliklər cari öhdəliklər olduğu üçün və onların yerinə yetirilməsi zamanı iqtisadi səmərələri təcəssüm etdirən resuslsrın xaric olmasının tələb olunacağı ehtimal olunduğu üçün öhdəliklər kimi tanınırlar
Bu nöqteyi-nəzərdən, “cari öhdəlik” keçmiş hadisələrin və ya əməliyyatların nəticəsi olduğu üçün, müəssisənin üzərində olan borcdur. Bu anlayış bütün vacib aspektlər üzrə adi “öhdəlik” anlayışına oxşardır. Lakin, yuxarıda qeyd olunduğu kimi, qiymətləndirilmiş öhdəliklər ilə dəqiq müəyyənləşdirilə bilən öhdəliklər arasında olan əsas fərq ödənişin yerinə yetiriləcək zaman və bu ödənişin məbləğinə dair mövcud olan qeyri-müəyyənlikdədir. Qeyri-müəyyənliyin dərəcəsi hədsiz ola bilməz və buna görə də standartda “ehtimal olunan” ifadəsi istifadə olunur. Burada “ehtimal olunur” deyildikdə ehtimalın 50%-dən artıq olduğu nəzərdə tutulur. Bu ifadə subyektiv qiymət üçün tələb olunur və oxşar olmayan iki kateqoriya arasında yenidən təsnifləşdirmənin aparılması ilə müşayiət olmaqla, qiymətləndirilmiş öhdəliklər ilə dəqiq müəyyənləşdirilə bilən öhdəliklərin fərqləndirilməsinin qeyri-dəqiq olacağı ehtimal olunur. 

Standarta uyğun olaraq, bütün qiymətləndirilmiş öhdəliklər ümumiyyətlə şərti xarakter daşıyırlar. Bu hal öhdəliklərin zaman və məbləğinin qeyri-müəyyən olduğu üçün baş verir. Lakin, standartın 15(b) maddəsində “şərti” anlayışı hələ tanınmamış öhdəliklər və aktivlər üçün istifadə edilir. Bu hal ona görə baş verir ki, onların mövcudluğu müəssisənin ixtiyarında deyil və bir və ya bir neçə qeyri-müəyyən gələcək hadisələrin baş verməsindən asılıdır. Əlavə olaraq, “şərti öhdəlik” anlayışı tanınma meyarına cavab verməyən öhdəliklər üçün istifadə olunur. 

Beləliklə, standartda aşağıdakılar müəyyənləşdirilmişdir:

	(a)
	Qiymətləndirilmiş öhdəliklər - cari öhdəliklər olduğu, onların etibarlı surətdə qiymətləndirilə biləcəyinin və yerinə yetirilməsi üçün iqtisadi səmərələri təcəssüm etdirən resursların müəssisədən kənara axınının ehtimal olunduğu üçün öhdəliklər kimi tanınırlar; və   

	(b)
	Şərti öhdəliklər – aşağıda qeyd olunanlardan biri olduqda, öhdəliklər kimi tanınmıırlar:

	 
	(i)
	müəssisənin iqtisadi səmərələri təcəssüm etdirən resursların  xaric olması ilə nəticələnən öhdəliyi daşıdığı hələ təsdiq olunmadığı üçün, mümkün olan öhdəlik; və ya

	 
	(ii)
	öhdəliyin yerinə yetirilməsi üçün iqtisadi səmərələri təcəssüm etdirən  resursların müəssisədən kənara axınının tələb olunacağı hələ ehtimal olunmadığı və ya öhdəliyin məbləğinin tam etibarlı qiymətləndirilməsinin mümkün olmadığı üçün standartda təqdim olunmuş tanınma meyarına cavab verməyən cari öhdəlik.




TANINMA

Qiymətləndirilmiş öhdəliklər

Standartın 13-cü maddəsi qiymətləndirilmiş öhdəliyin tanınması üçün aşağıdakı üç şərtin yerinə yetirilməsinin vacibliyini qeyd edir: 

(a) müəssisə keçmiş hadisənin nəticəsi olan cari öhdəliyə sahib olduqda; 

(b) öhdəliyin ödənilməsi üçün iqtisadi səmərələri təcəssüm etdirən resursların xaric olmasının tələb olunacağı ehtimal olunduqda; və 
(c) öhdəliyin məbləği etibarlı qiymətləndirilə bildikdə. 
Bu şərtlərdən hər hansı yerinə yetirilmədiyi təqdirdə qiymətləndirilmiş öhdəlik tanınmır. 

	Məsələn, müəssisə məhsulunu hərəsi 100 ədəd tutan qablarda buraxır və məhsulun hər ədədinin qiyməti 50 manat təşkil edir. Müəssisə normal şəraitdə il ərzində 70 ədəd nöqsansız qab istehsal etmək gücündədir. Müəssisə son qabı istehsal edərkən qeyri-standart materiallardan istifadə etdiyi üçün, onun keyfiyyəti normalara cavab vermir. Nəticədə bu qabda olan 100 ədəd məhsul yenidən qablaşdırılmalı olur. Belə olan təqdirdə, aşağıda qeyd olunmuş səbəblərə görə müəssisənin 5000 manat məbləğində qiymətləndirilmiş öhdəliyi yaranmışdır: 

a) müəssisə nöqsanlı qabları dəyişdirməyi öhdəliyinə götürmüşdür; 

b) bu nöqsanlı məhsulun satışı keçmiş hadisəni təşkil edir;  

c) nöqsanlı qabda olan məhsul dəyişdirilərkən iqtisadi səmərələrin xaric olması baş vermişdir; 

d) hər-bir dəyişdirilən qabdakı məhsulun bir ədədinin qiyməti məlum olduğu üçün (50 manat) öhdəliyin məbləğinin etibarlı qiymətləndirməsi mümkündür.




Aşağıda təqdim olunacaq misal isə yuxarıda qeyd olunmuş misalın əksidir.

Bəzən, müəssisəyə qarşı məhkəmədə iddia qaldırıldıqda, cari öhdəliyin mövcudluğunun müəyyənləşdirilməsi çox çətin olur. Bu halda müəssisəyə qarşı iddia qaldırmış şəxs cari öhdəliyin mövcud olduğunu hesab etməlidir, əks halda o iddianı qaldırmazdı. Ona qarşı qaldırılmış iddia üzrə müdafiə olunmaqla müəssisə, bu cür öhdəliyin mövcud olmadığını hesab etdiyini göstərir. Hər halda öhdəliyin mövcud olub-olmadığını gələcəkdə məhkəmə qərarı müəyyənləşdirəcək.  

Standartın 14-cü maddəsində öhdəliyin mövcudluğu tam aydın olmadıqda nəyin edilməli olduğu açıqlanır:  

Cari öhdəliyin mövcudluğu tam aydın olmadıqda, bütün mövcud olan faktlar (məsələn, mütəxəssislərin rəyi) nəzərdən keçirilməlidir. Bu faktların əsasında:   
(a)
bütün digər tanınma meyarları təmin olunduqda, cari hesabat tarixinə öhdəliyin mövcudluğu ehtimalı onun mövcud olmaması ehtimalından daha böyük olunduğu hallarda müəssisə qiymətləndirilmiş öhdəliyi tanımalıdır; və ya  

(b)  cari öhdəliyin balans hesabatı tarixində mövcud olmaması daha çox ehtimal edildiyi halda, iqtisadi səmərəni təcəssüm etdirən resursların xaricolması ehtimalının zəif olması halı istisna olmaqla, müəssisə balans hesabatında şərti öhdəliyə dair məlumatı açıqlayır; və ya  

(c)   
şərti öhdəliyin mövcud olduğu, lakin iqtisadi səmərələri təcəssüm etdirən resursların müəssisədən xaricolması ehtimalı zəif olduğu hallarda heç bir açıqlama tələb olunmur. 

Müəssisə ehtimal olunan xaric olmalar barədə mümkün qədər çox məlumatlar toplamağa çalışmalıdır. Belə məlumatlar:

a) biznes sahəsində toplanmış bilikləri,  
b) mütəxəssislərin rəylərini, və

c) hesabat tarixindən sonra, lakin hesabat təqdim olunanadək üzə çıxa bilən faktları  daxil edə bilər. 


Standartın 14-cü maddəsinə uyğun olaraq, cari öhdəliyin mövcudluğunu sübut edən aşağıda qeyd olunmuş ehtimallar tələb olunan açıqlamaların müəyyənləşdirilməsi üçün istifadə oluna bilər: 

	Öhdəliyin mövcudluğu və iqtisadi səmərələrin xaric olması ehtimalı 
	                          Nəticə

	              0,95 – 1,0
	Əminlik  (öhdəlik kimi tanınır) 

	        0,5             0,95
	Öhdəlik kimi yox, qiymətləndirilmiş öhdəlik kimi tanınır 

	       0,05            < 0,5
	Qiymətləndirilmiş öhdəlik kimi tanınmır, lakin şərti öhdəlik kimi açıqlanır

	              < 0,05
	Açıqlama tələb olunmur


Aşağıda qeyd olunanlar standartın 10-cu maddəsində təqdim edilmiş “ehtimal olunan”, “mümkün olan” və “zəif” anlayışlarına əsaslanır: 

Ehtimal olunan- hər hansı hadisənin baş verməsi onun baş verməməsindən daha inandırıcı olması deməkdir. 

Mümkün olan - nəyinsə yaranması və ya mövcudluğu mümkün olsa da, bunun baş verməyəcəyinin daha inandırıcı olması deməkdir. 

Zəif - nəyinsə baş verməyəcəyinin güman edilməsi deməkdir. 

Aşağıda bu anlayışlara uyğun misallar təqdim edilmişdir: 

Beləliklə, müəssisə tərəfindən əsaslı qərarların verilməsi tələb olunur.

Standartın 15-18-ci maddələrində “keçmiş hadisələr” (qiymətləndirilmiş öhdəlik keçmiş hadisələrdən yaranmış cari öhdəliyin nəticəsi olmalıdır) termininin anlaşıla bilməsində yarana biləcək çətinliklər açıqlanır. Bu standartda belə keçmiş hadisələr “öhdəli yaradan hadisələr” adlandırılmışdır. Bu sadəcə keçmişdə baş vermiş hər hansı hadisənin gələcəkdə müəssisənin iqtisadi səmərələri təcəssüm etdirən resurslarının xaricolmasını tələb edəcəyini bildirir. Bunlar aşağıda göstərilən 4 hadisədən yarana bilər:  

a) hüquqi öhdəliyin birbaşa nəticəsi kimi. Məsələn, müəssisə layihəni gecikməklə bitirəcəyi təqdirdə cərimələri nəzərdə tutan bəndlərdən ibarət müqaviləni imzalayarsa, layihə həqiqətən vaxtından gec bitirildikdə müəssisənin hüquqi cəhətdən təsdiq edilmiş öhdəliyi yaranır (15(a) maddəsi). 

b) iqtisadi səmərələri təcəssüm etdirən resursların xaricolmasına  keçmiş ənənənə və təcrübəyə əsaslanaraq əsaslı ümid yaranır. Məsələn, istehsalçı məhsulunun keyfiyyətinə zəmanət vermir, lakin müştərilərə alış tarixindən sonra ilk üç ay ərzində aşkar olunmuş nöqsanları müəssisə tərəfindən  adətən ödənişsiz aradan qaldırdığı məlumdur. Belə olan təqdirdə, hüquqi öhdəlik mövcud olmasa belə, əsaslı ümid mövcuddur, deməli keçmiş təcrübəyə “öhdəlik yaradan hadisə” kimi baxılmalı və nəticədə qiymətləndirilmiş öhdəlik ( 15(b) maddəsi) yaradılmalıdır. 

c) gələcək fəaliyyət barədə müəssisə rəhbərliyinin qərarı qiymətləndirilmiş öhdəliyin yaradılması ilə nəticələnə bilər,  bir şərtlə ki, həmin qərarın təsirinə məruz qalacaq insanların qərarın həqiqətən tətbiq ediləcəyinə inanmaları üçün tam inandırıcı səbəblər mövcud olsun. Məsələn, rəhbərlik hesabat ili başa çatmamış növbəti ildə istehsal prosesini səmərəliləşdirmək qərarına gəlmişdir. Bunun  nəticəsi kimi, bir sıra işçilərin işdən azad olunmaları və onlara kompensasiya ödənilməsi nəzərdə tutulur. Sadəcə qərarın qəbul edilməsi qiymətləndirilmiş öhdəliyin yaradılması üçün kifayət etmir. Lakin, qərar barədə aidiyyəti işçilər məlumatlandırılmışlarsa və indi onlar iş yerlərini itirəcəklərinə artıq  əmindirlərsə, kompensasiyaların ödənilməsi üçün çəkiləcək xərclər məbləğində qiymətləndirilmiş öhdəlik yaradılmalıdır. (17-ci maddəsi. Bu mövzu Şərhlərin “Restrukturizasiya” maddəsində daha ətraflı açıqlanacaq) 

d) qanunvericilikdə baş verəcək dəyişikliklərin nəticəsi kimi. Məsələn, hal-hazırda neft şirkətinin ətraf mühitin mühafizəsinə dair hüquqi öhdəlikləri mövcud olmaya bilər. Lakin, fərz edək ki, ölkə parlamentində (Milli Məclisdə) müəssisələrin ətraf mühitə vurduğu ziyana görə onların məsuliyyətə cəlb edilməsinə dair Qanunun  qəbul edilməsi gözlənilir. Əgər bu Qanunun qəbul ediləcəyinə  tan əminlik varsa, onda müəssisənin qiymətləndirilmiş öhdəliyi yaradılmalıdır. Burada “tam əminlik anlayışı xüsusi qeyd olunur. Qanun həqiqətən qəbul edilənədək ona əlavə və dəyşikliklərin edilməsi mümkün olduğu üçün, bir çox hallarda hər-hansı Qanunun  qəbul ediləcəyini  ehtimal etmək qeyri-mümkün olur (18-ci maddəsi).  

Standartın 16-cı maddəsinə uyğun olaraq, qiymətləndirilmiş öhdəliklər məlum gələcək əməliyyat  xərcləri üçün yox, yalnız keçmiş hadisələrin nəticəsində yaranacaq gələcək xərclər üçün tanınır:


Müəssisənin gələcəkdə fəaliyyət  göstərməsi üçün çəkilməli olan  xərclər üzrə heç bir qiymətləndirilmiş öhdəliklər cari maliyyə hesabatlarında  tanınmalı deyil.
Bu norma standartın 45-ci maddəsində də təkrarlanır:


Gələcək əməliyyat zərərləri üzrə  qiymətləndirilmiş öhdəliklər tanınmalı deyil. 

Standartın 25-27-ci maddələri ilə qiymətləndirilmiş öhdəliyin tanınmasından əvvəl iqtisadi səmərələri təcəssüm etdirən resursların  xaric olması ehtimalının olması tələb edilir. 

Öhdəlik yalnız cari öhdəlik və bu öhdəliyin yerinə yetirilməsi üçün iqtisadi səmərələri təcəssüm etdirən resursların xaric olması ehtimalı mövcud olduqda tanına bilər.  

Qiymətləndirilmiş öhdəlik yalnız iqtisadi səmərələri təcəssüm etdirən resursların xaric olması ehtimalı 0,5-dən artıq olduqda yaradıla bilər. Bu ehtimal 0,5-dən aşağı olduqda, qiymətləndirilmiş öhdəlik yaradılmır, bu halda şərti öhdəliklərin maliyyə hesabatlarında  açıqlanması daha düzgündür, bir şərtlə ki, iqtisadi səmərələri təcəssüm etdirən resursların xaricolması ehtimalı 0,05-dən aşağı olmasın.. Ehtimal belə aşağı olduqda, heç bir açıqlamaya ehtiyac yoxdur. 


İqtisadi səmərələri təcəssüm etdirən resursların xaric olması ehtimalı zəif olduğu və beləliklə heç bir açıqlamanın tələb olunmadığı hal istisna olmaqla, cari öhdəliyin mövcudluğu ehtimal edilmədikdə, müəssisə maliyyə hesabatlarının qeydlərində şərti öhdəliyi açıqlamalıdır 

Şərti öhdəliklər

Şərti öhdəliklər mühasibat balansında tanınmırlar. Onlar sadəcə olaraq iqtisadi resursların xaric olması ehtimalı 0,5-dən aşağı, lakin 0,05-dən yuxarı (zəif) olduğu hal istisna olmaqla, maliyyə hesabatlarının  qeydlərində açıqlanırlar (22-ci maddəsi).  


Şərti öhdəlik maliyyə hesabatlarında cari öhdəlik kimi tanınmalı deyil. Əksinə,  iqtisadi səmərəni təcəssüm etdirən resursların xaric olması ehtimalı zəif olduğu hal istisna olmaqla, maliyyə hesabatlarının  qeydlərində şərti öhdəlik haqqında məlumat açıqlanmalıdır.
Şərti öhdəlikləri maliyyə hesabatlarının qeydlərində açıqlayan müəssisələr, ehtimalın qeyri-dəqiq olduğunu nəzərə alaraq, hər hesabat dövrünün sonunda iqtisadi səmərələri təcəssüm etdirən resursların xaricolması ehtimalının  artmadığına əmin olmaq üçün  onu yenidən qiymətləndirməlidir. Əgər ehtimal artmışdırsa, onda müəssisə şərti öhdəliklərin açıqlanmasını dayandıraraq, qiymətləndirilmiş öhdəlikləri tanımağa  başlamalıdır     (24-cü maddəsi) : 


Şərti öhdəliklər,  ən azı hər hesabat dövrünün sonunda  iqtisadi səmərəni təcəssüm etdirən resursların xaric olması  ehtimalını        müəyyən etdirmək məqsədilə müntəzəm olaraq qiymətləndirilməlidirlər. Əgər iqtisadi səmərəni təcəssüm etdirən resursların gözlənilən xaric olması ehtimal edilərsə, qiymətləndirilmiş öhdəlik ehtimalda dəyişikliyin baş verdiyi dövrdə , maliyyə hesabatlarında tanınmalıdır 

Şərti öhdəliklərə nümunə kimi aşağıda qeyd olunan misalı göstərmək olar:

Standartın 23-cü maddəsində iki və ya daha çox müəssisənin eyni mümkün öhdəlik üzrə məsuliyyət  daşıdığı hallar açıqlanır. Bu hala, məsələn, iki müstəqil müəssisə bir layihədə birgə müəssisə kimi fəaliyyət göstərən zaman  rast gəlmək olar. Belə olan təqdirdə, mümkün ola biləcək öhdəlik də bölüşdürülməlidir. 


Müəssisə hər hansı üçüncü tərəflərlə birgə  öhdəlik üzrə məsuliyyət daşıdıqda, öhdəliyin üçüncü tərəfin ödəyəcəyi  gözlənilən hissəsi şərti öhdəlik kimi nəzərə alınır. Öhdəliyin müəssisə tərəfindən ödəniləcəyi gözlənilən hissəsi isə, qiymətləndirilmiş öhdəlik meyarına uyğun olduğu halda, qiymətləndirilmiş öhdəlik kimi tanınmalıdır.  

Şərti aktivlər

Keçmiş hadisələr gələcəkdə mümkün olan öhdəliklərin artmasına səbəb olduğu kimi, mümkün olan aktivlərin də artmasına səbəb ola bilərlər. Yuxarıda qeyd olunmuş misalda ümumi 100000 manat məbləğində şərti öhdəlik müəyyənləşdirilmişdir. Həqiqətən də bu məbləğ alıcı üçün gələcəkdə mümkün olan aktivdir.
Öhdəliklərdən fərqli olaraq, mümkün olan aktivlər hətta aktivin gələcəkdə yaranması ehtimalı dəqiq olsa belə, mühasibat balansına heç zaman tanınmamalıdırlar (25-ci maddəsi). Lakin, keçmiş hadisələrin nəticəsində gələcəkdə iqtisadi səmərələri təcəssüm etdirən resursların müəssisəyə daxil olacağı ehtimal olunduqda, onlar şərti aktiv kimi açıqlanmalıdırlar (26-cı maddəsi):  


Şərti aktivlərdən iqtisadi səmərəni təcəssüm etdirən resursların müəssisəyə axını sadəcə  olaraq ehtimal edildikdə, şərti aktiv haqqında məlumat maliyyə hesabatlarının qeydlərində açıqlanmalıdır. 

Belə olan təqdirdə, açıqlanmanın edilməsi üçün iqtisadi səmərələrin daxil olması ehtimalı 0,5-dən yuxarı olmalıdır. Beləliklə, “Turan”  və “Muğan” müəssisələri üçün yuxarıda təqdim edilmiş misalı burada da istifadə etsək, iki müəssisə birlikdə 100000 manat  məbləğində qiymətləndirilmiş öhdəlik yaratdıqları üçün, alıcı da bu məbləğdə şərti aktivi açıqlamalıdır.  

QİYMƏTLƏNDİRMƏ

Standartın 28-32-ci maddələrində qiymətləndirilmiş öhdəliyin dəyərinin ölçülməsi qaydaları açıqlanır. Bütövlükdə, bu maddələrdə müəssisədən bütün qeyri-müəyyənlikləri nəzərə almaqla və gələcək öhdəliyi cari məbləğə diskont etməklə (əgər bu mümkündürsə), öhdəliyin mümkün olduqca ən əlverişli qiymətləndirilməsi tələb olunur. 

Standartın 29-cu maddəsində qiymətləndirilmiş öhdəliyin dəyərinin aşağıdakı olduğu qeyd olunur: 

        …… müəssisənin  balans hesabatı tarixində  öhdəliyin yerinə yetirilməsi  üçün ödəyəcəyi rasional məbləğdir və ya həmin tarixdə  üçüncü şəxsə köçürəcəyi  məbləğdir. 

Nəticədə müəssisə aşağıdakılardan birini etməli olacaq: 

a) hesabat tarixinə mümkün olan gələcək qeyri-müəyyən öhdəliyi qiymətləndirməyə çalışacaq, və ya 

b) öhdəliyin yerinə yetirilməsi üçün digər tərəfin əvəzinə hal-hazırda ödəməli olacağı məbləği qiymətləndirməyə çalışacaq. 

Standartın 36-cı maddəsində ümumi gələcək öhdəlik bir sıra xırda mümkün öhdəliklərdən ibarət olduğu hallar açıqlanır.

Müstəsna hallarda qiymətləndirilmiş öhdəliyin ölçülməsində əldə edilə biləcək mümkün nəticələrin davamlı diapazonu mövcud ola bilər və bu diapazondakı hər nöqtə digəri qədər mümkün ola bilir.  Məsələn, müəssisə qiymətləndirilmiş öhdəliyin yaradılmasının tələb olunduğunu, lakin bu öhdəliyin böyüməsinə səbəb olacaq halların yaranmasının bir sıra ehtimalların də mövcud olduğunu müəyyən edə bilər. Ehtimallar diapazonu və hər-bir ehtimal üzrə gözlənilən öhdəlik aşağıda qeyd olunduğu kimidir:  




Ehtimal   
                 Öhdəlik




     20% 

        20000




     20%

        35000



  
     20%

        45000




     20%

        60000




     20%

        80000

Bütün ehtimallar eyni olduğu üçün hansının daha çox ehtimal olunduğunu müəyyənləşdirmək olmur.  

Standartın 30-cu maddəsinə əsasən, belə hallarda diapazonun orta nöqtəsi istifadə olunur. Bizim misalda orta nöqtə aşağıdakı kimi müəyyənləşdirilir: 



20000 + 80000

                       ---------------------       =      50,000 manat 


           2

Beləliklə, qiymətləndirilmiş öhdəlik 50000 manat  təşkil edir. 

Bir çox hallarda öhdəliyin məbləği məlum olmur və ehtimallar diapazonunda  bərabərlik olmur. Bu halda,  “ən çox ehtimal olunan” nəticənin  digər nəticələrlə birgə nəzərdən keçirilməsi düzgün olardı. Məsələn, ehtimallar diapazonu və hər bir ehtimal üzrə gözlənilən öhdəlik  aşağıdakı kimi ola bilər: 




Ehtimal 

      Öhdəlik




     10% 

        20000




     60%

        35000



  
     15%

        45000




     10%

        60000




       5%

        80000

Öhdəliyin “ən çox ehtimal olunan nəticəsi  60%, məbləği isə 35000 manat təşkil edir. Lakin, standartın 31-ci maddəsi aşağıdakıları tələb edir:   

Digər mümkün nəticələr ən çox ehtimal olunan nəticədən ya əsasən daha yüksək, ya da daha az olduqda, qiymətləndirilmiş öhdəliyin ən yaxşı dəyəri  ya ən yüksək,  ya da ən aşağı  dəyəri olmalıdır.
Yuxarıda qeyd olunmuş misalda digər mümkün nəticələr ən çox ehtimal olunan nəticədən (35000 manat) əsasən yüksəkdir. Beləliklə, ən yaxşı dəyəri bu məbləğdən artıq olan məbləğdir. Bu məbləği hər-bir ehtimalın məbləğini hesablamaqla çox asan əldə etmək olar:    


     Öhdəlik      *           Ehtimal        =       Gözlənilən dəyər


     20000

       0,1

    2000

  
     35000

       0,6

    21000


     45000

       0,15

    6750


     60000

       0,1

    6000


     80000

       0,05

    4000








   ----------








    39750
Beləliklə, qiymətləndirilmiş öhdəlik 39750 manat  təşkil edir. 

Standartın 33-cü maddəsinə əsasən, qiymətləndirilmiş öhdəliklər və şərti aktivlər və öhdəliklərin xüsusiyyətlərinə uyğun olaraq, bir sıra qeyri-müəyyənliklər mövcud ola bilər. Bu qeyri-müəyyənliklər qiymətləndirilmiş öhdəliyin dəyəri müəyyən edilərkən nəzərə alınmalıdırlar. Lakin, hədsiz dəyərləndirmələrə ehtiyac yoxdur. Yuxarıda qeyd edilmiş misalda qiymətləndirilmiş öhdəliyin ən yaxşı dəyəri 39750 manat məbləğində  hesablanmışdır. Burada faktiki öhdəliyin hələ də artıq olmaqda davam edəcəyinin nisbətən əhəmiyyətli mümkünlüyü qalır. – Faktiki öhdəliyin reallıqda  nisbətən daha yüksək olacağının əhəmiyyətli ehtimalı hələ də mövcuddur. .  Həddindən artıq ehtiyatlılıq artıq qiymətləndirilmiş öhdəliyin tətbiqinə gətirə bilər. Eynilə, qiymətləndirilmənin nəticəsi çox nisbi olduğu üçün, müəssisənin rəhbərliyində qiymətləndirilmiş öhdəliyin məbləğini azaltmaq həvəsi yarana bilər. Yuxarıda qeyd olunmuş misalda faktiki öhdəliyin 35000 manat və ya daha az olacağının mümkünlüyü 70% olduğu üçün öhdəliyin də 35000 manat  və ya daha az olacağı buna dəlil gətirilə bilər. Standartın 37-ci maddəsi qiymətləndirilmiş öhdəliyin məbləğinin müəyyənləşdirilməsinin rəhbərliyin lazımsız qərarlarından asılı olmadığını qeyd etməklə bunun qarşısını alır.                                               

Qiymətləndirilmiş öhdəliyin məbləği müəyyənləşdirilməli və nisbətən uzun müddət ərzində (illər) ödənilməli olduqda, gələcək məsrəfləri cari məbləğlərə diskontlaşdırmaq məqsədə uyğun olardı. Bunu 35-ci maddə tələb edir. 


Pulun zaman dəyəri əhəmiyyətli dərəcədə fərqli olduqda, qiymətləndirilmiş öhdəliyin məbləği öhdəliyin ödənilməsi üçün tələb olunacağı gözlənilən xərclərin hazırki (diskontlaşdırılmış)  dəyəri olmalıdır. 
Lakin, bunu etmək üçün müvafiqdiskont dərəcəsinin seçilməsi tələb olunur. Standartın 35-ci maddəsində bu diskont dərəcəsinin aşağıda qeyd olunan dərəcə olduğu açıqlanır: 


Pulun zaman dəyəri üzrə cari bazar qiymətləndirmələrini əks etdirən  vergidən əvvəlki dərəcə 
Belə dərəcənin müəyyənləşdirilməsi mümkün olmadıqda, seçiləcək müvafiq alternativ əlavə kommersiya risklərini nəzərə almaqla 30%-dək (kommersiya risklərini əks etdirən bu göstərici müxtəlif ola bilər) artırılmış və fiziki şəxslərin 1 ildən 5 ilədək manat depozitləri üzrə hesablanmış orta faiz dərəcəsi olacaqdır (Azərbaycan Respublikasının Milli Bankı tərəfindən elan edildiyi kimi).  

Gələcək hadisələrin nəticəsi öhdəliyin məbləğinə təsir göstərə (ya artıra ya da azalda) bilər. Standartın 36-cı maddəsinə uyğun olaraq, belə olan hallarda qiymətləndirilmiş öhdəliyin məbləği hal-hazırda müəyyənləşdirilmiş və gələcəkdə baş verəcək hadisələrin (bu hadisələrin baş verəcəyinə şübhə olmamalıdır) təsiri nəticəsində artırılmış və ya azaldılmış məbləğ hesab olunur.   Belə halların yaranmasına şübhə olarsa, qiymətləndirilmiş öhdəliklərin cari məbləğinə hər hansı düzəlişlərin edilməsinə ehtiyac yoxdur. 

Belə gələcək hallara nümunə kimi qanunvericilikdə baş verməsi ehtimal olunan dəyişikliklərdir. Məsələn, sənaye müəssisəsi ətraf mühitə zərər vurduğunu bilir. Qüvvədə olan qanunvericiliyə əsasən, müəssisədən ətraf mühitə vurulan zərəri gələcəkdə azaltmaq məqsədilə investisiyalar qoymaq və beləliklə, qiymətləndirilmiş öhdəlik yaratmaq tələb olunur. Qüvvədə olan qanunvericilik nisbətən zəifdir və buna görə də qiymətləndirilmiş öhdəliyin məbləği kiçikdir. Hal-hazırda Parlamentdə bu qanunvericiliyə düzəlişlər müzakirə edilməkdədir. Düzəlişlər əsasən, müəssisələrin bu istiqamətdə qiymətləndirilmiş öhdəliklərinin artımına yönəlmişdir. Qiymətləndirilmiş öhdəlik yalnız sözü gedən qanunun qəbul ediləcəyinə əminlik olduqda artırılacaqdır. Standartın 37-ci maddəsinə uyğun olaraq:  


… yeni qanun layihəsinin qüvvəyə minəcəyinin faktiki qaçılmaz dərəcədə ehtimal edildiyi barədə kifayət qədər obyektiv məlumatlar mövcud olduqda,  yeni qanun layihəsinin  gələcəkdə gözlənilən  təsiri mövcud öhdəliyin qiymətləndirilməsində nəzərə alınmalıdır.  
Gözlənilən qanun qəbul edilənədək, hər zaman ona düzəlişlərin edilməsi ehtimalı mövcud olacaqdır. Buna görə də, gözlənilən qanunun qəbul ediləcəyini əminliklə söyləmək mümkün deyil. Belə əminlik olmadıqda, qiymətləndirilmiş öhdəlik artmır və olduğu kimi qalır. Standartın 37-ci  maddəsinə uyğun olaraq:  

 
Kifayət qədər obyektiv məlumatlar mövcud olmadıqda və ya yeni qanunvericilik qəbul edilənədək mövcud olmayacaqsa, onlar ehtimal oluna və öhdəliyin müəyyənləşdirilməsi zamanı nəzərə alına bilməzlər 

Əslində, qiymətləndirilmiş öhdəlik gələcəkdə azaldıla bilər və standart belə halın baş verə biləcəyi iki şərti müəyyənləşdirir: 

a) qiymətləndirilmiş öhdəliklə bağlı aktivlər satılaraq gəlir əldə olunduqda (44-cü maddə), və  

b) üçüncü tərəf müəssisənin qiymətləndirilmiş öhdəliyinin yerinə yetirilməsi üçün tələb olunan məbləği tam və ya qismən ödədikdə (45-47-ci maddələr) 

Qiymətləndirilmiş öhdəliklə bağlı aktivlərin gələcəkdə satışından əldə olunacaq gəlirlər hətta onların həqiqətən qazanılacağına əminlik olduqda belə, bu qiymətləndirilmiş öhdəliyin məbləğinin azaldılması üçün istifadə oluna bilməzlər: 


Aktivlərin gözlənilən  xaric olmasından yarana biləcək mənfəət, hətta gözlənilən xaric olma həmin öhdəliyə səbəb olmuş hadisə  ilə yaxından əlaqəli olsa belə, qiymətləndirilmiş öhdəliyin hesablanmasında nəzərə alınmalı deyil.

. 
Standartın 39-cu maddəsi üçüncü tərəf müəssisənin qiymətləndirilmiş öhdəliyinin yerinə yetirilməsi üçün tələb olunan məbləği tam və ya qismən ödədiyi halları açıqlayır. 
Qiymətləndirilmiş öhdəliyin ödənilməsi üçün tələb olunan xərclərin bir hissəsini və ya hamısını digər tərəfin kompensasiya edəcəyi gözlənildikdə, həmin kompensasiya yalnız müəssisənin öhdəliyi yerinə yetirəcəyi təqdirdə kompensasiyanın alınması ehtimalı faktiki qaçılmaz dərəcədə olduğu halda tanınmalıdır. 
Həmçinin, kompensasiya tanınmalıdırsa, o ayrıca aktiv kimi göstərilməli və qiymətləndirilmiş öhdəlik ilə qarşılıqlı əvəzləşdirilməməlidir. 

Kompensasiya ayrıca aktiv olaraq qəbul edilməlidir. Kompensasiya üzrə tanınmış məbləğ qiymətləndirilmiş öhdəliyin dəyərindən artıq olmalı deyil 

 “Qiymətləndirilmiş öhdəliyin məbləğindən artıq olmamalıdır” ifadəsi özü özünü açıqlayır. Yuxarıda qeyd olunmuş misalda qiymətləndirilmiş öhdəliyin məbləği 100000 manat  təşkil edir. Hər hansı kompensasiya bu məbləğdən artıq olmamalıdır. Beləliklə, hətta sığorta üzrə müəssisə 125000 manat  alsa belə, yalnız 100000 manat  ayrıca aktiv kimi göstərilə bilər.  

Bu misalda qeyd olunmuş məlumatlar üzrə müvafiq müxabirləşmələr aşağıdakı kimi olacaq :

Dt  Hesabat dövründə xalis mənfəət (zərər) (341)
100000


Kr Digər qısamüddətli qiymətləndirilmiş öhdəliklər (515)
100000

Şərti aktiv ilə bağlı heç bir müxabirləşmə verilməməlidir (75,000 manat ), belə ki, bu rəqəm yalnız maliyyə hesabatlarına qeydlərdə açıqlanmalıdır.  

Buna aid digər misal: 

TƏTBİQ EDİLMƏNİN XÜSUSİ QAYDALARI

Standartın 45-ci maddəsinə uyğun olaraq, qiymətləndirilmiş öhdəliklər ehtimal edilən gələcək əməliyyat xərcləri üçün yaradılmamalıdır. 

Gələcək əməliyyat zərərləri üzrə  qiymətləndirilmiş öhdəliklər tanınmalı deyil. 

İstisna halını yalnız ağır şərtli müqavilələr təşkil edir. Standartın 47-ci maddəsində bu barədə deyilir: 


Müəssisənin ağır şərtli müqaviləsi olduqda, bu  müqavilə əsasında yaranmış cari öhdəlik  qiymətləndirilmiş öhdəlik kimi tanınmalı və qiymətləndirilməlidir. 

Ağır şərtli müqavilə anlayışı standartın 10-cu maddəsində müəyyənləşdirilmişdir. Ağır şərtli müqavilə,  müqavilə çərçivəsində öhdəliklərin ödənilməsi üzrə qaçılmaz xərclərin həmin müqavilə üzrə əldə olunması gözlənilən iqtisadi səmərədən çox olduğu müqavilədir.

Ağır şərtli müqavilələrin uçotuna digər misal qiymətləndirilmiş öhdəliyin realizasiyasında əhəmiyyətli gecikmənin baş verməsi səbəbindən, onun dəyərinin, hazırkı dəyərə əsasən hesablanmalı olduğu hallardır. 

Ağır şərtli müqavilə üzrə qiymətləndirilmiş öhdəlik yaradılana qədər, müəssisənin həmin  müqavilə ilə əlaqədar aktivlər mövcud olarsa, ilk öncə həmin aktivlər qiymətdən düşmə üzrə yoxlanılmalıdır (maddə 48):

Ağır şərtli müqavilə üzrə qiymətləndirilmiş öhdəliyin  yaradılmasından əvvəl, müəssisə həmin müqaviləyə aid  aktivlərin hər hansı qiymətdən düşmə  zərərini  tanımalıdır.
Bu o deməkdir ki, müqavilə üzrə öhdəliklərin yerinə yetirilməsi zərər ilə nəticələnərsə, müqavilə ilə bağlı aktivlərin dəyəri aşağı düşə bilər. Hər hansı ağır şərtli müqavilənin qiymətləndirilmiş öhdəliyin yaradılması ilə nəticələnməsindən əvvəl, bu aktivlərin dəyərində hər hansı azalma tanınmalıdır.  

Dəyərin azalması həmçinin ağır şərtli müqavilə üzrə yaradılan qiymətləndirilmiş öhdəliyin məbləğinə də öz təsirini göstərir. Qiymətləndirilmiş öhdəlik ehtimal edilən gələcək xərclər üzrə yaradıldığı üçün, onun yaradılması üçün nəzərə alınan xərclər ehtimal edilən gəlirdən bütün müvafiq məsrəflər çıxıldıqdan sonra  yenidən hesablanmalıdır. Hər hansı belə aktivin amortizasiya məbləği gələcək dövrlərin xərcləridir. 

Standartın 49-55-ci maddələri müəssisənin restrukturizasiya qaydalarını açıqlayır. 

Burada “restrukturizasiya” deyildikdə, müəssisənin yerdəyişmə, işçi heyətinin artırılması, istehsal metodunun səmərələşdirilməsi, mallarının çeşidinin dəyişdirilməsi və ya bu kimi  digər fəaliyyətlərdən ibarət planlarının olması nəzərdə tutur. 

Restrukturizasiya üçün xərclərin çəkilməsi tələb olunduqda, onların ödənilməsi üçün qiymətləndirilmiş öhdəlik yaradılmalıdır. Lakin, bu qiymətləndirilmiş öhdəlik yaradılmazdan əvvəl, keçmiş hadisələrin nəticəsində yaranmış cari öhdəlik, iqtisadi səmərələri təcəssüm etdirən resursların xaric olması ehtimalı mövcud olmalıdır və bu xaric olmaların dəyəri ədalətli qiymətləndirilə bilməlidir. 


Restrukturizasiya xərcləri üzrə qiymətləndirilmiş öhdəlik yalnız ümumi  tanınma meyarlarına cavab verdiyi halda tanınır. 

Standartın 50-ci maddəsində restrukturizasiya xərcləri üzrə konstruktiv öhdəliyin yaradılması üzrə əlavə tələblər təqdim edilmişdir: 

a) restrukturizasiya üzrə rəsmi təfsilatlı plan mövcud olmalıdır. Bu planda standartın 504(a) maddəsində, eləcədə hər hansı normal biznes planında təqdim edilən maddələr yer almalıdır, və

b) planın təsirinə məruz qalacağı ehtimal olunanlar bu barədə xəbərdan olmalıdırlar. 

Standartın 51-ci maddəsində planın qısa müddət ərzində həyata keçirilməsinin vacibliyi qeyd olunur. Uzunmüddətli plan üçün qiymətləndirilmiş öhdəlik yaradılmır. Yuxarıda qeyd olunmuş 20 nəfərin ixtisara salınması barədə misalda planın həyata keçirilməsi müddəti 3 ay olsaydı, onda qiymətləndirilmiş öhdəlik yaradıla bilər. Lakin, bu planın müddəti 18 ay olsaydı, onda qiymətləndirilmiş öhdəlik yaradıla bilməz. Bu ona görə edilir ki, planın müddəti nə qədər uzun olarsa, bir o qədər ona dəyişikliklərin edilməsi ehtimalı artır.         

Restrukturizasiyanın aparılmasına dair qərar mühasibat balansının tərtibatından sonra, lakin maliyyə hesabatları təqdim edilənədək qəbul edilə bilər. Qərar hətta qiymətləndirilmiş öhdəliyin yaradılması üzrə tələblərə uyğun olsa belə, qiymətləndirilmiş öhdəlik yaradıla bilməz. Bu hal qiymətləndirilmiş öhdəliyin aid olduğu keçmiş hadisələrin mövcud olmadığına görə baş verir (yəni, hesabat tarixindən əvvəl). Lakin, belə qərar müəssisənin fəaliyyətinə təsir göstərdikdə, bu təsir maliyyə hesabatlarına Qeyddə açıqlanmalıdır (standartın 52-ci maddəsi). 

Standartın 53-cü maddəsində təsərrüfat fəaliyyətinin strukturu dəyişdikdə müəssisə tərəfindən qiymətləndirilmiş öhdəliyin yaradılması məhdudlaşdırılır. Müəssisə fəaliyyətinin bir hissəsini satmaq qərarına gəldikdə,  ümumi xərclərinin və ya satış üzrə xərclərinin uzunmüddətli ola biləcəyini ehtimal edə bilər. Adətən, müəssisə təsərrüfat fəaliyyətinin bir hissəsini satmaq qərarına gəldikdə, hər hansı qiymətləndirilmiş öhdəlik yaradılmamalıdır. Yalnız alıcı məlum olduqda və satış üzrə müqavilə imzalandığı hal istisna hesab olunur:  

Müəssisə təsərrüfat fəaliyyətinin müəyyən hissəsini satmaq qərarına gəldikdə və bu barədə niyyətini ictimaiyyətə açıqladıqda, alıcı müəyyən edilməyənə və satış üzrə icbari müqavilə bağlanmayana qədər heç bir konstruktiv  öhdəlik yaradılmalı deyil.

Planlaşdırılmış restrukturizasiya (və ya təsərrüfat fəaliyyətinin bir hissəsinin satılması) üzrə qiymətləndirilmiş öhdəliyi formalaşdıra biləcək gələcək məsrəflər yalnız restrukturizasiya (və ya satış) ilə bağlı birbaşa məsrəflər ola bilər. Restrukturizasiya (və ya satış) baş verənədək ehtimal edilən məsrəflərə heç bir əlavələr  edilə bilməz. Beləliklə, aşağıdakı məsrəflər qiymətləndirilmiş öhdəliyi formalaşdıran birbaşa məsrəflərin nümunələridir (bu siyahı qayda kimi yox, yalnız nümunə kimi təqdim edilmişdir):  

· əmək müqavilələrinə xitam verilərkən işdən azad edilmiş işçilərə müavinətlər və ya buna oxşar ödənişlər 

· fəaliyyətin bir hissəsinin satılması və ya restrukturizayaya dair  planın tərtib edilməsinə və həyata keçirilməsinə görə  peşəkarlara təqdim edilən mükafatlar 

· reklam xərcləri, həmçinin restrukturizasiyanın təsirinə məruz qalacaq insanların məlumatlandırılması və ya müəssisənin bir hissəsinin alıcısının müəyyənləşdirilməsi zamanı yaranan digər məsrəflər 
· aktivlərin bir ərazidən digər əraziyə daşınması üzrə məsrəflər kimi  yeni əraziyə köçmə ilə əlaqədar digər məsrəflər 
· restrukturizasiya nəticəsində boşaldılan torpaqların bərpası üzrə məsrəflər
Aşağıda qeyd edilmiş məsrəflər qiymətləndirilmiş öhdəliyə daxil edilmir (restrukturizasiya ilə bağlı birbaşa məsrəflər olmadığı üçün):  

· bütün inzibati xərclər 

· restrukturizasiya planının tərtibatı zamanı istifadə edilmiş daxili mütəxəssislərin əməyi  

· ümumi prosesin idarə edilməsi üzrə xərclər.

AÇIQLAMALAR
Standartın 56-cı maddəsində qiymətləndirilmiş öhdəliklərə dair açıqlanmalı olan məlumatlar təqdim edilmişdir: 

Standartın 57-ci maddəsində şərti öhdəliklərə dair açıqlama tələbləri təqdim edilir. Aşağıdakı nümunədə belə tələblərin necə tətbiq edildiyi nümayiş etdirilir (bu nümunə şərti aktivlərə dair istifadə etdiyimiz nümunəyə əsaslanır).

Standartın 57-ci maddəsinin tələblərinə uyğun gələn yuxarıda qeyd olunmuş açıqlamada həmçinin 59-cu maddənin tələblərinə uyğun gəlir. Bu ona görə baş verir ki, qiymətləndirilmiş öhdəlik ilə şərti öhdəlik arasında əlaqə mövcuddur və bu öhdəliklərin bir-biri ilə əlaqələndirilməsi maliyyə hesabatlarının qeydlərində edilir.  

Standartın 60-cı maddəsində şərti aktivlər üzrə açıqlama tələbləri təqdim edilmişdir. Aşağıda təqdim edilmiş Qeyd 60-cı maddənin açıqlama tələblərinə uyğun gəlir və aşağıdakı şərtlərə əsaslanır. 


[image: image21]
Bəzən qiymətləndirilmiş öhdəliklərin, şərti aktivlərin və şərti öhdəliklərin açıqlanması müəssisənin maraqlarına ziyan vura bilər. Bu hal qiymətləndirilmiş öhdəliklər, şərti öhdəliklər və şərti aktivlər məhkəmədə müzakirə edildikdə baş verə bilər. Məsələn, müəssisə məhkəmədə məğlub olduqda onun öz öhdəliyini şərti öhdəlik kimi təqdim edilməsi birmənalı qarşılanmaya bilər. Bu hal müəssisənin günahkar olmasına bir işarə kimi qələmə verilə bilər. Belə şəraitlərdə hər hansı açıqlanma tələb olunmur. Yalnız açıqlanmanın nəyə görə təqdim edilmədiyi barədə Qeyd tələb olunur Belə şəraitlərdə aşağıdakı Qeyd təqdim edilə bilər: 

“Tərəqqi” müəssisəsi “Xəzri” müəssisəsinin başladığı məhkəmə işinin nəticəsində maraqlıdır. Hər hansı açıqlamanın bizim mövqeyimizə mənfi təsir göstərə biləcəyi üçün açıqlama təqdim edilməmişdir. (belə qeyd standartın 62-ci maddəsinin tələblərinə uyğun gəlir).
BÖLMƏ B

TÖVSİYƏLƏR

1. Genişləndirilmiş misallar
Aşağıda qiymətləndirilmiş öhdəliyin yaradılmasına dair nümunələr təqdim edilmişdir: 

A.

Müəssisə mobil telefonların istehsalı ilə məşğuldur. 2005-ci ildə müəssisə ədədi 100 manat qiymətinə 10000 ədəd telefon satmışdır. 2005-ci ildə rüblər üzrə satışların sxemi aşağıdakı kimi olmuşdur: 

1

2

3

4

Cəmi

     Satış (ədəd)

2000

2500

2500

3000

10000

     Satış (manat)

200000
250000
250000
300000      1000000

Müəssisə satış anından sonra 3 ay ərzində aşkar olunmuş hər hansı nöqsanlara görə telefonu geri alaraq müştərinin pulunu qaytarmağı öz öhdəliyinə götürür. Təcrübə göstərmişdir ki, adətən ümumi satışın 5%-ində nöqsanlar aşkar olunaraq, telefonlar geri qaytarılır. İlk üç rübdə cəmi qaytarılmış telefonlara görə 35000 manat  ödənilmişdir. 

SUAL
İlin 4-cü rübünün sonunda hansı məbləğdə qiymətləndirilmiş öhdəlik yaradılmalıdır və hansı müxabirləşmələrin aparılması tələb olunur?

CAVAB
Aşağıda qeyd olunmuş səbəblərə görə 15000 manat məbləğində qiymətləndirilmiş öhdəlik yaradılmalıdır:

a)
nöqsanlı telefonların geri alınması barədə cari öhdəlik  mövcuddur
b)
bu hal keçmiş hadisənin nəticəsidir - 4-cü rübdə nöqsanlı telefonların satışı
c)
iqtisadi səmərələri təcəssüm etdirən resursların xaric olması ehtimalı mövcuddur- pulların geri qaytarılması 
ç)
qiymətləndirilmiş öhdəliyin dəyərinin etibarlı qiymətləndirilməsi  mümkündür-satışın 5%-i 

Mallar qaytarıldığı üçün satış baş vermədiyini demək olar: 


Dt Satılmış malların qaytarılması və ucuzlaşdırılması (602)
15000
Kr Qısamüddətli zəmanət öhdəlikləri (512)                

15000
Malların qaytarılması gələn il faktiki baş verdikdə, hər-bir ödənişlə qiymətləndirilmiş öhdəliyin məbləği azalır. Beləliklə, məsələn 50 ədəd qaytarılmış telefon üzrə ödənişlər gələn ilin ilk həftəsində edilərsə, müxabirləşmə aşağıdakı kimi olacaq:  


Dt Qısamüddətli zəmanət öhdəlikləri (512)                    
5000

Kr  Tələblərə əsasən verilən digər bank hesabları (224) 
   5000

Gələn hesabat ilinin sonunda müəssisə mühasibat balansında əks olunması tələb olunan qiymətləndirilmiş öhdəliyin məbləğini yenidən nəzərdən keçirməlidir. 

----------------------------------------------------------------------------------------------------------------

B.

Yuxarıda qeyd olunmuş misalı istifadə edək. Lakin, indi müəssisə nöqsanlar aşkar olunmuş telefonları təmir etməyi öhdəliyinə götürür və təcrübəyə əsasən, hər telefonun orta təmiri 70 manat məbləğinə xərc tələb edir. 

SUAL

İlin 4-cü rübünün sonunda hansı məbləğdə qiymətləndirilmiş öhdəlik yaradılmalıdır və hansı müxabirləşmələrin aparılması tələb olunur?

CAVAB

Burada qiymətləndirilmiş öhdəliyin məbləği 10,500 manat olacaq (3000 telefonun hər-birinin 70 manat məbləğində təmir xərcinin 5%-i). Qiymətləndirilmiş öhdəliyin yaradılması üsulu birinci misalda (A) olduğuna oxşardır. Müxabirləşmələr də çox fərqlənməyəcəklər, lakin burada nöqsanlar aşkar olunmuş telefonların satılmadığını demək olmur. Satış hər-halda baş verir. Müəssisə yalnız nöqsanları aradan qaldırmaq üçün əlavə xərc çəkməlidir. Beləliklə, müxabirləşmələr aşağıdakı kimi olacaq: 


Dt Satışın maya dəyəri (701)          


10,500


   Kr Qısamüddətli zəmanət öhdəlikləri (512)                  10,500
Satışın maya dəyərini nöqsanlı malların satıldığı (təmirin həyana keçirildiyi hesabat dövründə yox) hesabat dövründə artırmaqla, biz fundamental “uyğunlaşma” prinsipinə riayət etmiş oluruq.  
Təmir üzrə faktiki xərclər növbəti hesabat dövründə çəkiləcək və həmin hesabat dövrünün xərclərindən çıxarılacaq. Beləliklə, 50 telefon zəmanət öhdəliyinə əsasən təmir edilmişdirsə, əks müxabirləşmə aşağıdakı kimi olacaq: 


Dt Qısamüddətli zəmanət öhdəlikləri (512)                    3500



Kr Satışın maya dəyəri (701)



    3500

C.

Kompyuter şirkəti iri beynəlmiləl qurum ilə onlar üçün  yeni kompyuter sisteminin dizaynı və quraşdırılması barədə müqavilə bağlamışdır. Müqavilənin dəyəri 2500000 manat təşkil edir. Müqaviləyə uyğun olaraq, işlər vaxtında bitirilmədikdə, hər gecikdirilmiş gün üçün kompyuter şirkəti 5000 manat məbləğində cərimə ödəməli və kompyuter sisteminin quraşdırılmasından sonra 2 il müddətində aşkar edilmiş nasazlıqları aradan qaldırmalıdır. İlin sonunda müqavilənin yalnız 80%-inin başa çatdırıldığı və işlərin 30 gün müddətinə uzanacağı məlum olur. Bundan başqa, keçmiş təcrübə göstərir ki, sistemdə ciddi nöqsanlar aşkar oluna bilər və bu nöqsanların aradan qaldırılmasına təxminən 100000 manat tələb oluna bilər. 

SUAL

Hesabat dövrünün  4-cü rübünün sonunda hansı məbləğdə qiymətləndirilmiş öhdəlik yaradılmalıdır və hansı müxabirləşmələrin aparılması tələb olunur?

CAVAB 

Yenidən, aşağıda qeyd olunmuş səbəblərə görə qiymətləndirilmiş öhdəlik yaradılmalıdır:

a)
bu hal keçmiş hadisənin nəticəsidir - kompyuter sisteminin quraşdırılmasına dair müqavilə 

b)
iqtisadi səmərələri təcəssüm etdirən resursların xaric olması ehtimalı mövcuddur– cərimə və təmir xərcləri
c)
qiymətləndirilmiş öhdəliyin dəyərinin etibarlı qiymətləndirilməsi mümkündür 

Lakin, burada iki element mövcuddur. Birincisi, işlərin vaxtında yerinə yetirilmədiyi üçün ödəniləcək 150000 manat (5000 manat * 30 gün) məbləğində cərimələr və ikincisi aşkar edilmiş nasazlıqların aradan qaldırılmasına sərf ediləcək 100000 manat . 

250000 manat məbləğində qiymətləndirilmiş öhdəliyin yaradılmasını açıqlayan müxabirləşmələr aşağıda təqdim edilmişdir: 

Dt Cərimələr və digər oxşar ödənişlər (7314)

150000

KtDigər qısamüddətli öhdəliklər (545)


150000

Bu müxabirləşməyə uyğun olaraq, qiymətləndirilmiş öhdəlik və cərimə üzrə məsrəflər onların yarandığı dövrdə tanınırlar və beləliklə, fundamental “uyğunlaşma” prinsipinə riayət edilir. Cərimələrin həqiqətən ödənilməsini aşağıdakı müxabirləşmələr əks etdirir: 

Dt Digər qısamüddətli öhdəliklər (545)


150000

KtTələblərə əsasən verilən digər bank hesabları (224)     150000

Aşkar olunmuş nöqsanlara görə təmir xərcləri: 

Dt Satışın maya dəyəri (701)




100000

KtUzunmüddətli zəmanət öhdəlikləri (412)

100000

Gələcəkdə təmir xərclərini ilkin olaraq onların yarandığı hesabat dövründə satışın maya dərəninə əlavə etmək olar. Bu xərcləri qiymətləndirilmiş öhdəliklərə qarşı qoymaq olar. Beləliklə, məsələn birinci ilin sonunda 30000 AZN dəyərində nöqsanlar aradan qaldırılmışdırsa və bu məsrəfləri biz ilkin olaraq satışın maya dəyərinə əlavə etmişdiksə, müxabirləşmə aşağıdakı kimi olacaq:  

Dt Uzunmüddətli zəmanət öhdəlikləri (412)


30000 

Kt Satışın maya dəyəri (701)



30000

Əlbəttə, məsrəflər hər hansı digər hesabda nəzərə alındıqda, kredit eyni adlı hesabda əks etdiriləcək.  

---------------------------------------------------------------------------------------------------------------

D.

Neft şirkəti əməliyyatlarını yerinə yetirmək məqsədilə bəzi avadanlıqları icarəyə götürür. İcarənin şərtlərinə əsasən, şirkət əməliyyatları nəticəsində torpağa vurduğu ziyanı aradan qaldırmalıdır. İcarə müddətinin sonunda neft şirkətinin ətraf torpağı çirkləndirdiyi aşkar olunur. Ərazinin təmizlənməsinə 5000000 manat tələb olunur. Lakin, neft şirkəti hələ icarə müddətinin əvvəlində torpağın çirkli olduğunu iddia edərək onu təmizləməkdən imtina edir. Nəticədə torpaq sahibi neft şirkətini məhkəməyə verir və onun 5000000 manat  məbləğində cərimə ödəməsini tələb edir. Hesabat dövrünün sonunda məhkəmə hələ də qərar çıxarmamışdır. Lakin, şirkətinin hüquqşünasları uduzma ehtimalının 80% olduğunu düşünürlər. 

SUAL

Hesabat dövrünün sonunda hansı məbləğdə qiymətləndirilmiş öhdəlik yaradılmalıdır və hansı müxabirləşmələrin aparılması tələb olunur?

CAVAB

Mütəxəssislər uduzma ehtimalının yüksək olduğunu düşündüyü üçün 5000000 manat məbləğində qiymətləndirilmiş öhdəlik yaradılmalıdır. Müxabirləşmələr aşağıdakı kimi olacaq: 

Dt Digər əməliyyat xərcləri (7319)




5000000

Kt Qısamüddətli hüquqi öhdəliklər (513)



5000000

Məhkəmə başa çatdıqdan sonra müəssisə cərimə ödəyəcək və bununla bağlı müxabirləşmələr aşağıdakı kimi olacaq: 

Dt Qısamüddətli hüquqi öhdəliklər (513)



5000000

KtTələblərə əsasən verilən digər bank hesabları (224)

5000000

E.

Dördüncü misalda istifadə etdiyimiz şərtlərdən yenə də istifadə edək. Fərq yalnız ondan ibarət olacaq ki, neft şirkətinin uduzacağı 80% ehtimal olunsa belə, son nəticədə o qalib gəlir. 

SUAL

Hesabat dövrünün  sonunda hansı məbləğdə qiymətləndirilmiş öhdəlik yaradılmalıdır və hansı müxabirləşmələrin aparılması tələb olunur?

CAVAB 

Hesabat dövrünün sonunda neft şirkəti uduzacağını ehtimal etdiyi üçün qiymətləndirilmiş öhdəlik yaradılır: 

Dt Digər əməliyyat xərcləri (7319)




5000000

Kt Qısamüddətli hüquqi öhdəliklər (513)



5000000

Lakin, məhkəmədə qalib gəldikdən sonra hər hansı ödəniş etmək artıq tələb olunmur. Başqa sözlə qiymətləndirilmiş öhdəliyə artıq ehtiyac qalmır. Ən yaxşısı - məhkəmənin heç olmadığı kimi qiymətləndirilmiş öhdəliyin ləğv edilməsidir. Lakin, səhvi düzəltmək üçün vaxtı geri qaytarmaq mümkün olmadığı üçün biz bunu edə bilmərik. Aydındır ki, DEBET “qısamüddətli hüquqi öhdəliklər” hesabı olacaq. Lakin, məhkəmə işinin başladığı hesabat dövründə əməliyyat xərcləri azaldılmadığı və hər hansı gəlir əldə olunmadığı üçün KREDİT “digər əməliyyat xərcləri” və ya hər nsı başqa gəlir hesabı ola bilməz. 

Mühasibat balansında düzəlişləri bölüşdürülməmiş mənfəətə etmək olar, yəni keçmiş illər üzrə bölüşdürülməmiş mənfəətə (ödənilməmiş zərərə) (343):


         Dt Qısamüddətli hüquqi öhdəliklər (513)


5000000

Kt Keçmiş illər üzrə bölüşdürülməmiş 
mənfəət (ödənilməmiş zərər) (343)





5000000 

Düzəlişlər cari ilin əməliyyat nəticələrinə təsir göstərməyəcək, lakin əvvəlki illərdə əldə olunmuş gəlirə real vəziyyəti əks etdirmək üçün düzəlişlər ediləcək.  

2. “Zəif”, “Ehtimal olunan” və “Konstruktiv öhdəlik” anlayışları
“Turan” müəssisəsi 1993-cü ildə ev təsərrüfatında istifadə olunan elektrik cihazlarının istehsalçısı kimi təşkil olunmuşdu. Təşkil olunmasından etibarən 15 il ərzində müəssisə mənfəətlə çalışmış və o qədər inkişaf etmişdir ki, 31.12.2007 tarixində onun dövriyyəsi 15,000,000 manata, illik əmək haqqı məbləği isə təqribən 150 işçi üçün 3,500,000 manata çatmışdır (600,000 manat idarəetmə heyətinə, 900,000 manat satış heyətinə, qalan hissə isə istehsalçı heyətə ödənilir).

Bu 15 ilin hər birində “Turan”, 1 iyul tarixində bütün işçilərinə keçmiş ilin əmək haqqı məbləğinin 5%-nə bərabər məzuniyyət mükafatı ödəmişdir. Əmək müqaviləsində bunu əks etdirən maddə olmasa da, işçilər bu mükafatı almağa öyrəşmişlər. “Turan” həmçinin, 31 dekabr tarixinə hesablanmış məzuniyyət mükafatı üzrə qiymətləndirilmiş öhdəliyi həmişə illik mühasibat balansına daxil etmişdir.  Eyni zamanda, “Turan” heç zaman işçilərə bu ödənişin illik əsasda müəssisə tərəfindən edilən könüllü ödəniş olduğunu bildirməmişdir.
Bu 15 il ərzində “Turan” həmçinin, işçilərinə 1 fevral tarixində vergidən sonrakı mənfəətinə əsaslanan bonus ödəmişdir.  Mənfəətin aşağı olduğu illərdə bu bonus ilin sonunda müəssisədə ən azından 1 il işləmiş işçilər arasında bərabər bölüşdürülmüş mənfəətin təqribən 10%-nə bərabər idi. Mənfəətin yüksək olduğu illərdə isə, bu bonus xalis mənfəətin 10%-nə bərabər idi. Son 15 il ərzində hər işçiyə edilmiş ödəniş təqribən 1,200 manat təşkil etmişdir.

Lakin, 2007-ci il “Turan” üçün uğurlu olmamış və müəssisə ili nə mənfəət, nə də zərər əldə etmədən başa çatdırmağı ehtimal edir. Müəssisənin direktorları işçilərinə illik mənfəət bonusunun bu il ödənilməyəcəyini və hətta iyulda ödənilməli olan məzuniyyət mükafatının da ödənilməyəcəyinin ehtimal olduğunu bəyan etmişlər.
Bir neçə işçi müəssisənin bu ödənişləri həyata keçirməli olduğunu iddia edərək bu bəyanat ilə əlaqədar hüquqi məsləhət almışlar.
“Turan” müəssisəsinin uğurla satılan məhsullarından biri buxarlı ütüdür. İstehsalının baha başa gəlməsinə və satış qiymətinin alıcılar üçün yüksək olmasına baxmayaraq (95 manat) bu çox etibarlı, yüksək keyfiyyətli məhsuldur. Ütünün tərkib hissələrindən birinin (istimə elementinin) təchizatçısı noyabr ayında fəaliyyətini dayandırmış və “Turan” onun təchiz etdiyi məhsula ekvivalent məhsul təchiz edən yeni təchizatçı axtarmalı olmuşdur. “Turan” ehtiyatda bu isitmə elementlərinin çox ax miqdarını saxladığı üçün, yeni təchizatçı mümkün qədər tez tapılmalı idi. Nəticə etibarilə, axtarılan təchizatçı tapılmış və dekabr ayında onun təchiz etdiyi isitmə elementləri istehsal prosesinə buraxılmışdır.  
Dekabr ayının ortalarında müştərilərin müəyyən hissəsi ütünün həddindən çox qızmasından və onun plastik örtüyünün əriməyə başlamasından şikayətlənərək pullarının geri qaytarılmasını istəmişlər. Dekabrda istehsal olunmuş və satılmış 500 ədəd ütüdən 112-si 31 dekabr tarixinə artıq qaytarılmışdı.  
31.12.2007 tarixinə maliyyə hesabatlarını tərtib edərkən baş mühasib bu üç situasiya                                                      ilə bağlı nə edəcəyindən qərarsızdır (məzuniyyət mükafatı, mənfəət üzrə bonus və dekabrda 112 ütünün qaytarılması).

Məzuniyyət mükafatı 
Müqaviləyə əsasən işçilərin mükafatı gözləməsi əsassızdır. Lakin burada konstruktiv öhdəliyin mövcud olması mübahisə oluna bilər.

Standartda “konstruktiv öhdəlik” anlayışı aşağıdakı kimi müəyyən olunmuşdur:

“...aşağıdakı hallar mövcud olduqda, müəssisənin fəaliyyətindən irəli gələn öhdəlik: 

(a)
keçmiş təcrübəyə əsasən, dərc olunmuş siyasət vasitəsilə və ya kifayət qədər konkret cari bəyanatla çıxış edən müəssisə müəyyən öhdəlikləri qəbul edəcəyini digər tərəflərə bəyan etmişdir; və

(b)
nəticədə, müəssisə bu öhdəlikləri yerinə yetirəcəyi barədə həmin digər tərəflərdə əsaslı ümid yaratmışdır. “
Bu səbəbdən burada konstruktiv öhdəliyin mövcud olduğu söylənilə bilər. Bunun aşağdakı səbəbləri var:

· Mükafat MÜTƏMADİ ödənilmişdi 
· Mükafatın məbləği vaxt müddəti ərzində stabil olmuşdur 
· “ABC Co” müəssisəsinin qiymətləndirilmiş öhdəliyi mühasibat balansına daxil etməsi faktı öhdəliyin keçmiş dövrlərdə qəbul edilməsini təsdiq edir  

· İşçilərin mükafatı alacaqlarına əsaslı ümid yaranmışdır (onlar bu mükafatı hər zaman almışlar və bəzi işçilərin bu barədə hüquqi məsləhət alması həmin ümidin olmasını təsdiqləyir).

“Turan” müəssisəsi, 31.12.2007 tarixinə hesablanmış məzuniyyət mükafatı üzrə qiymətləndirilmiş öhdəliyi (6 ay üçün) mühasibat balansına daxil etməlidir.
Bu məbləğ aşağdakı kimi hesablanacaq:


(3,500,000 * 5%) / 2      =     87,500 manat
Buradan 500/3,500 idarəetmə heyətinə
= 12,500 manat;
               900/3500 satış heyətinə 

=  22,500 manat; 
               2000/2500 istehsalçı heyətə ödənilməlidir =  52,500 manat
Müvafiq müxabirləşmələr aşağdakı kimi olacaq:


Dt Satışın maya dəyəri (HP 701)    


52,500


Dt     Kommersiya fəaliyyətində məşğul olan
     işçi heyəti üzrə xərclər (HP 7111)


22,500

 
  Dt  İnzibati işçi heyəti üzrə xərclər (HP 7211)             12,500 


   Kt Qiymətləndirilmiş öhdəliklər (HP 515)
                   
  87,500

Mənfəət üzrə bonus

Burada konstruktiv öhdəlik ola bilərdi, lakin mövcud deyil. Bunun aşağdakı səbəbləri var:                                   
· Bu cür ödəniş keçmişdə həyata keçirilmişdir (bu faktor konstruktiv öhdəliyin mövcud olmasını təsdiq edə bilər), lakin
· Ödəniş məbləği stabil olmamışdır – mənfəətin aşağı olduğu illərdə aşağı bonus, yuxarı olduğu illərdə yuxarı bonus ödənilmişdir 

· Bonus mənfəətin müəyyən hissəsi kimi hesablanırdı, beləlilkə mənfəətin olmadığı təqdirdə bonus da hesablana bilməz. “Turan” ili ən yaxşı halda nə mənfəət, nə də zərər əldə etmədən başa çatdıracağını ehtimal edir.

· Son 15 il ərzində həyata keçirilmiş ödəniş məbləği qeyri-uyğundur, belə ki, həmin məbləğ mənfəətin əldə olunduğu illər üzrə hesablanmışdır. 2007-ci ildə mənfəət əldə olunmamışdı.

Bəzi işçilər hüquqi məsləhət aldıqları üçün, onların müəssisəyə qarşı iddia qaldıracaqları mümkündür. Bu baş verərsə, “Turan” həmin iddianın mümkün nəticələri barədə hüquqi məsləhət almalıdır, belə ki, məhkəmə işinin qaldırıldığı təqdirdə müəssisənin bu işi uduzacağı ehtimalı həmişə mövcuddur. Lakin verilən şərtlər çərçivəsində bu ehtimalın zəif olduğu hesab oluna bilər. Uyğun şəkildə, “Turan” heç bir tədbir həyata keçirməməli, qiymətləndirilmiş öhdəlik yaradılmamalı və şərti öhdəlik açıqlanmamalıdır.  

Qüsurlu mallar 

Dekabrın sonuna kimi artıq 112 ütü qaytarıldığı üçün, isitmə elementində sistematik qüsurun olduğu və bütün ütülərin ya müştərilər tərəfindən qaytarılacağı, ya da müəssisə tərəfindən geri çağrılmalı olacağı ehtimaldır. Qaytarılmış ütülərin artıq uçotda əks etdirildiyini fərz etsək, əsas məsələ 31.12.2007 tarixinə qədər qaytarılmayan 388 ütü ilə necə davranılacağından ibarət olacaq.  
Onlar hələ qaytarılmayıb, lakin daha sonra qaytarıla bilər. Və ya onlar geri çağrıla bilər. İstənilən halda, cari öhdəlik mövcud deyil, belə ki, ütülər hələ qaytarılmayıb.
Beləliklə, əsas sual faktiki öhdəliyin nədən ibarət olduğu deyil, öhdəliyin mövcud olub-olmamasından ibarətdir. Satışdan bir neçə gün sonra alınan malların qaytarılma faizi 22.4% olarsa, qalan malların da qaytarılacağı və ya geri çağrılacağı ehtimaldır. İstənilən halda, müəssisənin pulu müştərilərə geri qaytaracağı ehtimaldır (388 vahid * 95 manat = 36,860 manat) və qiymətləndirilmiş öhdəlik yaradılmalıdır.  

Müvafiq müxabirləşmələr aşağdakı kimi olacaq:


Dt Satılmış malların qaytarılması (HP 602)


36,860


    Kr Qiymətləndirilmiş öhdəliklər (HP 515)



   36,860 

3.
SXEM – QİYMƏTLƏNDİRİLMİŞ ÖHDƏLİKLƏR, ŞƏRTİ ÖHDƏLİKLƏR VƏ ŞƏRTİ AKTİVLƏR

Məsələn, müəssisə 01.12.2007 tarixində təchizatçıdan dəyəri 10,000 manat olan xammal almışdır. Alış kredit şərtləri əsasında həyata keçirilmiş və 31.01.2008 tarixində ödənilməlidir.  





Bu “dəqiq müəyyənləşdirilə bilən öhdəlik”dir, belə ki, onun həm məbləği (10,000 manat), həm də ödəniş tarixi (31.01.2008) məlumdur.   





Məsələn, müəssisənin ümumi dövriyyəsi 1000000 manat, xalis aktivləri isə 200000 manat təşkil edir. Dövr ərzində enerji xərcləri sonuncu rübdə hesablanmış 2500 manat daxil olmaqla, 10000 manat təşkil edir. Bu hesablanmış məbləğin yalnız qiymətləndirilmiş məbləğ olduğu aydındır. Son rüb üzrə hesab alındıqda, orada qeyd olunmuş məbləğ 2500 manatdan ya az, ya da artıq olacaq (məsələn 2650 manat). Lakin, 150 manat məbləğində fərq müəssisənin ümumi dövriyyəsinin 0,015%-ni, xalis aktivlərinin 0,075%-ni və obyektin yalnız 1,5%-ni təşkil etdiyi üçün əhəmiyyətli hesab olunmur.





Beləliklə, bütün hallar üçün hesablamanın dəqiq aparıldığını söyləmək olar.





Məsələn, “Xəzri” müəssisəsi televizor istehsalı və satışı ilə məşğuldur. “Xəzri” istehsal etdiyi bütün televizorlara zəmanət verir və televizorun tam qiymətini geri qaytarmağı vəd edir. Bu zəmanət alışın həyata keçirildiyi tarixdən 2 il müddətinə qüvvədədir. 2007-ci ildə “Xəzri” hər birinin dəyəri 400 manat olan 1,000 televizor satmışdır. 





Bu günə qədər əldə olunmuş təcrübəyə əsasən ehtimal edilə bilər ki, satılmış televizorların 3%-i müştərilər tərəfindən qaytarılacaq və “Xəzri” onlara televizorların tam qiymətini qaytarmalı olacaqdır.  





Keçmiş təcrübəyə əsasən 2007-ci ildə satılan 30 televizorun (1,000*3%) qaytarılacağı və müəssisənin 12,000 manat qaytarmalı olacağı gözlənilir (30 * 400 manat).Bu “dəqiq müəyyənləşdirilə bilən öhdəlik” sayıla bilməz, belə ki, 30 televizorun qaytarılacağı dəqiq deyil (bu məsələn, 40 və ya 25, ya da 34 və ya başqa rəqəm ola bilər). Qaytarılacaq televizorların sayı dəqiq olmadığına görə, bu ehtimal olunan öhdəliyin məbləği də dəqiqliklə müəyyən oluna bilməz.    Bundan əlavə, öhdəliyin nə vaxt məlum olacağı da dəqiq deyil. Bu yalnız, müştəri televizoru qaytardıqdan sonra məlum olacaq, bu isə 2 il müddəti ərzində istənilən vaxtda baş verə bilər. 





Məsələn, 01.11.2007 tarixində “Turan” müəssisəsi  “Qaradağ” müəssisəsindən 1,000 kq xammal almışdır. Bu xammalın bazar qiyməti 1 kq üçün 20 manat olsa da, “Turan” alış tarixindən sonra 3 ay ərzində (yəni 31.01.2008 tarixinə qədər) xammalın qiymətinin 23 manatdan yuxarı olmayacağını nəzərdə tutaraq 1 kq-a 17 manat ödəmişdir. Bazar qiyməti 23 manatdan yuxarı qalxarsa, “Turan” “Qaradağ” müəssisəsinə hər kq üçün əlavə 6 manat ödəməli olacaq (6,000 manat) 





İlin sonunda bazar qiyməti 1 kq üçün 22.5 manat təşkil etmişdir. “Turan” əlavə 6,000 manat üçün qiymətləndirilmiş öhdəlik yaradmalıdırmı?





Bu sualın cavabı 01.01.2008 - 31.01.2008 tarixləri arasında bazar qiymətində baş verən dəyişikliklərdən asılıdır. Qiymət 23 manatdan artıq qalxa və ya qalxmaya bilər. Öhdəlik yalnız gələcək bazar qiyməti məlum olduqdan sonra məlum olacaq – yəni, o gələcək hadisələrdən asılıdır 





Mağazanın sahibi müştərilər ilə bağlı yarana biləcək bəzi risklərdən sığortalanmaq təklifindən imtina etmişdir. Lakin, təcrübə belə risklərin cari ildə mümkün olduğunu və onların nəticəsində müəssisənin təxminən 5000 manat məbləğində cərimə ödəyə biləcəyini göstərir. 





Belə olan təqdirdə, aşağıdakıları qeyd etmək olar:  





iqtisadi səmərələrin müəssisədən xaric olacağı ehtimal olunur (5000 manat) 


keçmiş illərin təcrübəsinə əsaslanaraq bu vəziyyətin etibarlı qiymətləndirilməsi (5000 manat) mümkündür


  


Lakin, burada qiymətləndirilmiş öhdəlik yaranmır, çünki 5000 manat məbləğində məsrəflər keçmiş hadisələrin yox, gələcək hadisələrin nəticəsində yaranacaq və müəssisənin öhdəliyi hal-hazırda yox, gələcəkdə mövcud ola bilər.











Məsələn, “Nurgün” müəssisəsi avtomobil üçün CD pleyer buraxır. 2007-ci ilin sonuna yaxın müəssisə, CD pleyerlərin istehsalı zamanı müəyyən olunmuş standart keyfiyyətdən aşağı keyfiyyətdə olan komponentlərdən istifadə etməyə başlamış və bu cür komponentlərlə hazırlanmış pleyerlər təqribən 2 ay istifadədən sonra xarab olmuşlar. CD pleyerlərin satışı zamanı onlara heç bir zəmanət verilməməsinə baxmayaraq, hüquqşünas rəyinə əsasən əgər hər hansı müştəri müəssisəyə qarşı iddia qaldırarsa, müəssisənin satışdan  əldə etfiyi məbləği onlara qaytarmalı olacağı ehtimaldır.





Ehtimal olunan nəticə aşağdakı üsullarla müəyyən oluna bilər:


“Nurgün” tərəfindən - qüsurlu olacağı ehtimal olunan vahidlərin sayını müəyyən etməklə, və


Mütəxəssis rəyi əsasında - ödənilməli olan kompensasiyanın səviyyəsi barədə hüquqi rəy formasında 





Şərtlər yuxarıdakı misalda olduğu kimi, lakin “Nurgün” müəssisəsinə qarşı artıq iddia qaldırılmış və onun məhkəmə işini udacağı (və kompensasiya ödəməli olmayacağı) ehtimal edilir, belə ki, satılan mallara zəmanət verilməmişdi.  Bu halda qiymətləndirilmiş öhdəlik yaradılmalı deyil.  





Lakin müəssisə məhkəmə işini uduzur.





Bu zaman, məhkəmə qərarı hesabat tarixindən sonra, lakin maliyyə hesabatının təqdim olunmasından əvvəl açıqlandıqda, keçmiş hadisələrin nəticəsində yaranmış cari öhdəliyin hesabat tarixinə mövcud olduğu aydındır. Qeyri-müəyyən olan amil yalnız müəssisənin ödəməli olacaq cərimənin məbləğidir. Bu məbləğ məlum olanadək məhkəmənin tələb edə biləcəyi cərimənin məbləğini təxminən ehtimal etmək və bu ehtimala əsaslanaraq, qiymətləndirilmiş öhdəliyi tanımaq olar








Müəssisə 20 km neft borusu salır. İşlər bitdikdən sonra borular axmaya qarşı testdən keçiriləcək və hər-hansı nöqsan aşkar olunduğu halda, müəssisə əlavə xərc çəkərək, nöqsanı aradan qaldırmalı olacaq. Hesabat  ilinin sonunda borunun tikintisini hələ başa çatdırmadığından müəssisə işlərin sonunda borunun axıtması ehtimalını əvvəlcədən müəyyən etməlidir. Müəyyən edilmiş ehtimal kifayət qədər böyük olduqda, müəssisənin qiymətləndirilmiş öhdəliyi tanınır. Müəssisə belə ehtimalı 3% (və ya 0,03) müəyyən edir, yəni  ehtimal zəifdir və heç bir açıqlama tələb olunmur.  


Lakin, müəyyən edilmiş ehtimal 5% (və ya 0,05 ) təşkil edərsə, deməli axmanın baş verməsi artıq mümkündür və nəticədə qiymətləndirilmiş öhdəlik yaradılmır, lakin bu fakt şərti öhdəlik kimi açıqlanır.  


Müəyyən edilmiş ehtimal 80% (və ya 0,8 ) təşkil edərsə, deməli axmanın baş verməsi ehtimal olunur və nəticədə nöqsanların aradan qaldırılması üçün tələb olunan məbləğdə qiymətləndirilmiş öhdəlik yaradılmalıdır.














Məsələn, “Turan” müəssisəsi müəyyən məhsul istehsal edir. Lakin, malın cari qiymətlərlə satılan hər bir ədədi müəssisə üçün 10 manat  zərər gətirir. Rəhbərlik istehsal prosesini saxlamağı düşünür, lakin belə olan təqdirdə digər kommersiya məqsədləri onu istehsalı davam etdirməyə vadar edir - ən azından qısa müddətdə. 





İlin sonunda müəssisənin rəhbərliyi hesablayır ki, müəssisə gələn ildə 10000 ədəd məhsul istehsal etməlidir və bu onlar üçün 100000 manat  zərərlə nəticələnəcək.


Buna baxmayaraq, zərər keçmiş hadisələrin deyil, cari və gələcək məhsul istehsalı prosesinin nəticəsi olduğu üçün heç bir qiymətləndirilmiş öhdəlik yaranmır.








Məsələn, “Qaradağ” müəssisəsi qazıntı əməliyyatlarına nəzarət edə bilən xüsusi kompyuter proqramları hazırlayır. Müəssisə kompyuter proqramının nöqsansız işləyəcəyinə 3 il zəmanət verir və bu müddət ərzində hər-hansı nöqsan baş verərsə, kompensasiya ödəməyə hazırdır. Keçmiş təcrübəsindən müəssisə məlumdur ki, əgər hər-hansı nöqsan mövcuddursa, proqram işə salınandan sonra ilk 6 ay ərzində mütləq üzə çıxmalıdır və hər bir kompleks  proqramların tərkibində  ən azı bir nöqsan mövcud olur.





Müəssisə hesabat dövrünün sonunda belə kompyuter proqramı satır.





Heç olmazsa bir nöqsanın aşkar olacağı ehtimalı böyük olduğu üçün qiymətləndirilmiş öhdəlik yaradılmalıdır. Birinci ilin sonunda əlavə nöqsanların aşkar ediləcəyi ehtimalı yenidən qiymətləndirilməlidir və belə ehtimal 0,5-dən aşağı olduqda və şərti öhdəliyin mövcudluğu özünü büruzə verdikdə, qiymətləndirilmiş öhdəliyin yaradılmasına ehtiyac yenidən nəzərdən keçirilməlidir. 2-ci ilin sonunda hətta zəmanət öhdəlikləri qüvvəsini hələ itirmədikdə belə, gələcəkdə xərclərin yaranma ehtimalı yenidən qiymətləndirilməlidir və əgər belə ehtimal indi uzaq gələcəyə aiddirsə, zəmanət öhdəliyinin mövcudluğuna baxmayaraq, hətta şərti öhdəlik maliyyə hesabatlarından çıxarılmalıdır.





“Turan” müəssisəsinin hesabat dövrü 31.12.2006-cı il tarixdə bitir. İlin axırında müəssisəyə qarşı onun rəqibi tərəfindən 1000000  manat  məbləğində məhkəmə işi başlanır. Buna səbəb – müəssisənin rəqibə məxsus olan patentləşdirilmiş texnologiyadan qanunsuz istifadə etməsi idi. Hüquqşünasların fikrinə görə “Turan” müəssisəsi məhkəmə işini uduzacağı halda, ziyanın məbləği ədalətli və müvafiq hesab ediləcək.  Lakin,  müəssisənin məhkəmədə məğlub olmaq ehtimalı 25%dir (ehtimal olunandan az, zəifdən isə yüksək).


Öhdəliyin müəyyən olunacağı ehtimalı olmayınca, heç bir qiymətləndirilmiş öhdəlik də yaradılmamalıdır. Lakin, bu ehtimal həmçinin zəif olmadığı üçün müəssisə mümkün olan öhdəliyi maliyyə hesabatlarının qeydlərində açıqlamalıdır. Belə qeyd aşağıdakı kimi təqdim oluna bilər:


ABC co müəssisəsi hazırda XYZ müəssisəsindən məhkəmədə müdafiə olunur. Hüquqşunasların fikrinə görə XYZ müəssisənin qalib gəlmə ehtimalı çox azdır. Lakin bu hal baş verərsə, 1000000 AZN məbləğində öhdəlik mövcud  olacaq. 





Məsələn, müəssisə “Turan” müəssisəsi “Muğan” müəssisəsi  ilə tikinti layihəsində 60:40 nisbətinə (“60” “Turan” müəssisəsinə  aiddir) birgə işləyir. Müqaviləyə əsasən, layihənin bitirilmə tarixindən gecikdirilən hər gün üçün müştəriyə 5000 manat məbləğində cərimə ödənilməlidir. İlin sonunda layihənin 20 gün gecikəcəyi aydın olur. 





Nəticədə aşağıda qeyd olunmuş səbəblərə görə qiymətləndirilmiş öhdəlik yaradılmalıdır:


cari öhdəlik mövcuddur;


o keçmiş hadisələrin nəticəsində yaranmışdır;  və


etibarlı qiymətləndirilməsi  mümkündür (100000 manat  məbləğində; 20 gün X 5000 manat ).





100000 manat məbləğində qiymətləndirilmiş öhdəlik iki müəssisə arasında bölüşdürülməlidir. Beləliklə, “Turan” müəssisəsi 60000 manat məbləğində gələcək öhdəliyini qiymətləndirilmiş öhdəlik kimi tanımalıdır, lakin əlavə olaraq ümumi öhdəliyin qalan hissəsini (“Muğan” müəssisəsinin  40000 manat məbləğində öhdəliyini) şərti öhdəlik kimi açıqlamalıdır. “Turan” müəssisəsi bunu ona görə edir ki, “Muğan” öz payına düşən öhdəliyi ödəyə bilmədikdə, bunu “Turan”  etməli olacaq. Hal-hazırda müəssisə “Muğan” nın öz öhdəliyini ödəyəcəyinə şübhə edilmir və buna görə də müəssisə “Turan” nın əlavə xərc çəkəcəyi ehtimal olunmur.  








Məsələn, istehsalçı öz  məhsulunu alışdan sonra 6 ay müddətində aşkar olunan qüsurların təmirinə çəkilən xərcləri ödəyəcəyi barədə  zəmanətlə satır. Böyük qüsurlar aşkar olunacağı təqdirdə, təmir məbləği 50 manat təşkil edəcək. Xırda təmirin məbləği isə 20 manat  təşkil edəcək. Hesabat dövrünün sonunda zəmanət müddəti bitməmiş 10,000 vahid qalmışdı. 


Müəssisənin keçmiş təcrübəsi göstərir ki, müəssisə məhsulunun 75%-ndə heç bir qüsur aşkar olunmayacaq, 20%-ndə xırda, 5%-ndə isə böyük qüsurlar aşkar olunacaq.   





Beləliklə, təmirə çəkiləcək xərclərin məbləğ aşağıdakı kimi hesablanmalıdır:





((0 AZN-nin 75%-i)+( 20 AZN-nin 20%-i)+(50 AZN-nin 5%-i)) * 10000  =  65000 AZN





Beləliklə, qiymətləndirilmiş öhdəliyin məbləği 65000 AZN təşkil edir.








Məsələn, müəssisə 200 km uzunluğunda neft borusunun salınması üzrə layihəyə başlamışdır. Müqaviləyə uyğun olaraq, gecikməyə görə cərimə sanksiyaları nəzərdə tutulmuşdur. Müəssisə keçmiş təcrübəsinə əsasən, ona qarşı cərimə sanksiyalarının tətbiq ediləcəyini və 3 il ərzində ödəniləcək bu sanksiyaların məbləğinin 80000 manat  təşkil edəcəyini müəyyənləşdirmişdir.   


Dəyər və zaman şkalalarının əhəmiyyətli olduğunu fərz edərək, yaradılmalı olan qiymətləndirilmiş öhdəliklərin məbləği 3 il ərzində ödəniləcək 80000 manatın cari dəyərinin fiziki şəxslərin 1 ildən 5 ilədək manat depozitləri üzrə hesablanmış orta faiz dərəcəsi ilə diskontlaşdırılması və 30%-dək artırılması yolu ilə hesablanır. Hal-hazırda bu faiz dərəcəsi 10% olsa, tətbiq ediləcək diskont edilmə dərəcəsi 13% ((10% + (30% of 10%)) təşkil edəcək. 80000 manatın diskont edilmə dərəcəsi 13% və ödəniş müddəti 3 il olsa, onun cari dəyəri 55440 manat təşkil edəcək. Bunu məbləği hesablamaq üçün düsturdan istifadə etmək olar:


  


PV= FV*1/(1+i)n, beləliklə PV=80000*1(1+0,13)3=80000*0,693=55540


Burada: PV-qiymətləndirilmiş öhdəliyin diskontlaşdırılmış cari dəyəri


FV- qiymətləndirilmiş öhdəliyin gələcəkdə ödəniləcək dəyəri


diskont edilmə dərəcəsi


n-       ödəniş müddəti 





İllər�
Məbləğ�
Diskont edilmə əmsalı 13%�
Cari məbləğ�
�
1�
0 manat�
0.88496�
0 manat�
�
2�
0 manat �
0.78315�
0 manat�
�
3�
80000 manat�
0.693�
55440 manat�
�
�
�
Cəmi cari məbləğ�
55440 manat�
�
Beləliklə, qiymətləndirilmiş öhdəlik 55440 manat  təşkil edir. 








Məsələn, yanacaq doldurma məntəqəsi yerləşdiyi ərazinin bərpası ilə bağlı qiymətləndirilmiş öhdəlik yarada bilər. Bərpa işlərinin gözlənilən dəyəri və beləliklə, qiymətləndirilmiş öhdəliyin dəyəri 50,000 manat təşkil edir.  





Məntəqənin çənləri tam amortizasiya olunduğu üçün onların gələcəkdə xaric olmasından əldə olunacaq vəsait mənfəət kimi tanınacaq. Çənlərin qalıq dəyərinin 10,000 manat olduğu hesab edilir. 





Beləliklə, xaric olma baş versə, əldə olunacaq mənfəətin məbləği bəlli olacaq (10,000 manat), aktivlər qiymətləndirilmiş öhdəliyin səbəbi ilə birbaşa bağlıdırlar, lakin qiymətləndirilmiş öhdəliyin azaldılması üçün istifadə oluna bilməzlər (o 50,000 manat olaraq qalmalıdır).





Məsələn, hər hansı nəşriyyat böhtan xarakterli məqalələrin çap edilməsinin qarşısını almaq üçün mümkün imkanlardan istifadə edir. Lakin, qəzetin sahibi belə məqalələrin bəzən nəzərdən qaçırılaraq çapa veriləcəyini və nəticədə ona qarşı ittihamlar irəli sürülərək kompensasiya ödəməli olacağını bilir. Beləliklə, qəzetin sahibi belə hallardan sığortalanmaq məqsədilə 100000 AZN məbləğində qiymətləndirilmiş öhdəlik yaradır. Əlavə olaraq, qəzetin sahibi belə hallarda ona dəyə biləcək zərərin 75%-ni təmin edəcək sığorta polisini imzalayır. Standartın 45-ci maddəsi bu kimi hallara tətbiq edilir. 





Müəssisə qiymətləndirilmiş öhdəliyin yaranmasına gətirən hadisələr nəticəsində xərclər çəkmişsə, gələcək kompensasiyanı yalnız onun ödəniləcəyindən demək olar ki, əmin olduqda, yəni kompensasiyanın veriləcəyi ehtimalının 95% olduğu təqdirdə, tanıya bilər.  





Bu halda nəşriyyat 100,000 manat dəyərində qiymətləndirilmiş öhdəlik yaradmalı və 75,000 manat dəyərində şərti aktivi açıqlamalıdır.











Məsələn, yük daşımaları ilə məşğul olan müəssisənin 13.11.2006-cı il tarixində 3500000 manat məbləğində yükü itir. Bu yük 90% sığorta olunmuşdur. 30.12.2006-cı il tarixində müəssisə sığorta şirkətindən 3150000 manat  məbləğində öhdəliklərinin tanınması barədə məktub alır. Yükün sahibi yük daşımaları ilə məşğul olan müəssisəyə qarşı məhkəmədə 4000000 manat məbləğində iddia qaldırır. Bu məbləğdən 3500000 manat yükün dəyəri, 500000 manat isə yükün əvvəlcədən təyin edilmiş yerə çatdırıldığı təqdirdə əldə olunacaq gəlirin əvəzinin ödənilməsi kimi tələb olunur. Lakin, yük daşımaları ilə məşğul olan müəssisə sifarişçi ilə onun arasında bağlanmış müqavilədə belə gəlirin əvəzinin ödənilməsi şərti nəzərdə tutulmadığı üçün ona qarşı irəli sürülmüş iradlarla razılaşmır. 





Belə halda, yükün sahibi 3150000 manat məbləğində şərti aktivi tanımalıdır, çünki bu məbləğin alınması sığortaçı tərəfindən təmin edilmişdir. Qiymətləndirilmiş öhdəlik isə 3500000 manat məbləğində yaradılmalıdır. İtirilmiş mənfəətin əvəzinin ödənilməsi müqavilədə razılaşdırılmadığı üçün, 500000 manat məbləği üzrə qiymətləndirilmiş öhdəliyin yaradılması və ya bu məbələğin ayrıca açıqlanması tələb olunmur.   








Məsələn, neft şirkəti bir bareli 35 manat olmaqla 100,000 barel neftin göndərilməsinə dair müqavilə imzalamışdır. Müqavilə imzalandığı dövrdə şirkət nefti bareli 25 manat qiymətinə almaq və nəticədə hər bareldən 10 manat gəlir əldə etmək imkanına malik idi. 





Hal-hazırda isə neftin alış qiyməti 50 manat təşkil edir. 





Bu o deməkdir ki, şirkət hər bareldən 15 manat və ya ümumiyyətlə müqavilə üzrə 1500000 manat (100000 barel * 15 manat ) zərər əldə edir. Beləliklə, müəssisə müqavilənin şərtlərini yerinə yetirməli olduğu üçün bu müqavilə ağır şərtli müqavilə hesab olunur və 1,500,000 AZN məbləğində qiymətləndirilmiş öhdəlik yaradılmalıdır. 





Məsələn, müəssisə ofisini Bakı şəhərində illik qiyməti 100000 manat məbləğinə icarəyə götürmüşdür. Əgər müəssisə ofisini Quba şəhərinə köçürərsə, onda həm icarə haqqı olmayan bina, həm də 40000 manat məbləğində illik mükafatla təmin oluna bilər. Bu imkan müəssisəyə yalnız 31.12.2006-cı il tarixinədək Quba şəhərinə köçməsi şərti ilə verilir. Lakin, müəssisənin hazırki icarə müqaviləsinin şərtlərinə əsasən, icarə müddəti 31.12.2007-ci il tarixdə bitəcək və müəssisə icarə müddətinə dəyişiklik edə bilməz.  


Beləliklə, müəssisə Qubaya köçmək qərarına gələrsə, onda icarə müqaviləsi ağır şərtli müqavilə anlamına gələcək və müəssisənin maliyyə hesabatlarında 31.12.2006-cı il tarixində bitəcək hesabat dövrü üzrə qiymətləndirilmiş öhdəlik hazırki icarə müqaviləsi üzrə nəzərdə tutulmuş öhdəliyinin məbləğində açıqlanmalıdır. 





Müəssisənin kapitalının dəyərinin 10% olduğunu nəzərə alsaq, qiymətləndirilmiş öhdəlik:


		100,000  *  0.9091   =   90,910 manat.








Məsələn, müəssisə müqavilə imzalamışdır. Müqavilə ilə nəzərdə tutulmuş işləri yerinə yetirmək üçün müəssisə xüsusi avadanlığı əldə etməli idi. Avadanlığın dəyəri 50000 manat təşkil edirdi və müqavilə müddəti ərzində tam amortizasiya olunması nəzərdə tutulurdu. Müqavilənin müddəti 5 il təşkil edir. 3 ildən sonra müqavilə ağır şərtli xarakter daşımağa başlayır. 





Hazırkı dəyəri 20000 manat  (50000 manat çıxılsın hər il 10000 manat olmaq şərti ilə 3 ilin amortizasiyası) təşkil edən avadanlıq ədalətli dəyər prinsipinə uyğun olaraq yenidən qiymətləndirilməlidir. Avadanlıq xüsusi xarakter daşıdığı üçün və onun istifadə edildiyi müqavilə zərərli olduğu nəzərə alınaraq, onun ədalətli dəyəri yalnız 5000 manat təşkil edir.


Beləkiklə, aktivlərin dəyəri 5000 manatədək yenidənqiymətləndirilir.





Yuxarıda qeyd olunmuş misalda illik amortizasiya məsrəfləri 10000 manat təşkil edirdi. Yenidən qiymətləndirmədən sonra illik amortizasiya məsrəfləri artıq 2500 manat (5000 manatı amortizasiya müddətinin yerdə qalan 2 ili arasında bölürük) təşkil edir. 





Beləliklə, ümumi amortizasiya məbləği indi 20000 manat yox, yalnız 5000 manat təşkil edir. Ümumi xərclər indi 15000manat məbləğinə kimi azalır. Bu o deməkdir ki, ehtimal edilən ümumi məsrəflər də indi 15000 manat təşkil edəcək.








Məsələn, üç müxtəlif ərazilərdə yerləşən müəssisə iki ərazini birləşdirməklə səmərəliliyi artırmaq qərarına gəlir. Restrukturizasiya nəticəsində 20 nəfər işçi işdən azad olmalıdır. İşçiləri işdən azad etmək üçün müəssisə 50000 manat məbləğində xərc çəkməlidir. Beləliklə, müəssisə 50000 manat  məbləğində qiymətləndirilmiş öhdəliyi yaratdıqda, yenidən strukturlaşdırma planı aşağıdakıları əks etdirməlidir:  





müəssisənin planın təsirinə məruz qalan hissələri 


planın təsirinə məruz qalan ərazilərin  yerləri 


işdən azad olunan 20 nəfər işçinin yerinə yetirdiyi funksiyalar və onların hal-hazırda işlədiyi sahə 


ç)  çəkiləcək  məsrəflərin 50000 manat  təşkil etməsi faktı 


planın həyata keçiriləcəyi tarix   


işdən azad olunacaq işçilərin bu barədə məlumatlandırılması faktı 





Bu elementlərdən hər-hansı biri olmadıqda, qiymətləndirilmiş öhdəlik yaradıla bilməz. 








Məsələn, əvvəlki misalda göstərilən restrukturizasiya planı 50,000 manat xərc çəkilməklə 20 nəfər işçinin işdən azad edilməsi ilə nəticələnmişdir.





Müəssisənin hesabat tarixi 31 dekabrdır.  





30 dekabr 2007-ci il tarixində  restrukturizasiyanın aparılmasına dair qərar qəbul edilərək növbəti gün (yəni 31 dekabrda) 20 nəfər işçi bu qərar barədə xəbərdar edilmişdirsə, qiymətləndirilmiş öhdəlik yaradılmalıdır. 





Lakin, işçilər 2 yanvar 2008-ci il tarixində xəbərdar edildikdə, qiymətləndirilmiş öhdəlik yaradıla bilməz (lakin maliyyə hesabatlarına Qeydlərdə bu barədə açıqlama təqdim edilməlidir).  











Məsələn, “Turan” müəssisəsi Azərbaycanın müxtəlif yerlərində bir sıra filiallara sahibdir. Xalis aktivlərinin ədalətli dəyəri 350,000 manat təşkil edən Quba filialı son zamanlar zərərlə işləyir və bununla əlaqədar olaraq onun fəaliyyəti əhəmiyyətli şəkildə yenidən təşkil olunmalıdır.





31.10.2007 tarixində, müəssisənin Direktorlar Şurası filialı resrukturizasiya deyil, satmaq qərarına gəlmişdir. Bu əməliyyat nəticəsində satış qiymətinin 200,000 manat olacağı və 150,000 manat zərərin əldə ediləcəyi ehtimal edilir. 31.12.2007 tarixində filialı alacaq müştəri hələ tapılmamışdı və bu səbəbdən həmin zərər üzrə qiymətləndirilmiş öhdəlik yaradıla bilməz.





Lakin, 31.12.2007 tarixinə qədər müştəri tapılmış və satqı müqaviləsi 22.12.2007 tarixində imzalanmış olsaydı  , onda qiymətləndirilmiş öhdəlik yaradılmalı olardı.  





Aşağıda qeyd edilmiş nümunədə belə tələblərin necə tətbiq edilə bildiyi nümayiş etdirilmişdir (bu nümunə istehsal etdiyi mallara zəmanət verən və  restrukturizasiya  planını tətbiq etməyə başlayan müəssisəyə aiddir):


		        Standarta istinad      Zəmanət	 Restrukturizasiya          Cəmi


1 yan 200X-ci il üzrə		56(a)		71		  -			71


İl ərzində yaranmış		56(b)		400		500			900


İl ərzində istifadə edilmiş	56(c)		(61)		(50)		           (111)


Diskont dərəcəsi


Düzəlişlər			56(e)		2		   -		   	  2      


31 dek 200X-ci il üzrə				412		450			862


200X-ci il üzrə qısamüddətli	56(a)		300		200			500


200X-ci il üzrə uzunmüddətli	56(a)		112		250			362


412		450			862


Cari təmir üzrə zəmanətlər


Keçmiş təcrübəyə əsaslanan və son iki ildə satılmış mallar üzrə ehtimal edilən zəmanət öhdəliklərinə dair yaradılan qiymətləndirilmiş öhdəlik tanınmalıdır. Belə xərclərin çoxunun gələn hesabat ilində və tamamilə hamısının hesabat tarixindən sonrakı iki il ərzində yaranacağı gözlənilir. Zəmanət şərtlərinə əsasən qiymətləndirilmiş öhdəliyin hesablanması üçün istifadə edilən fərziyyələr cari satışların dərəcəsinə və iki illik zəmanət dövrü ərzində satılmış bütün mallardan qazanılmış gəlirlər üzrə əldə olan informasiyaya əsaslanır. (bu maddə standartın 56(f) və (g) maddələrinin tələblərinə də uyğundur).  


Restrukturizasiya


Bu resrukturizasiya  üzrə qiymətləndirilmiş öhdəlik müəyyən ixtisaslaşdırılmış malların istehsalının dayandırılmasına aiddir. Restrukturizasiya  planı qəbul edilmişdir və 200X-ci ilin noyabr ayında bu planın təsirinə məruz qalacaq insanlar xəbərdar edilmişdir. Yenidən strukturlaşdırma üzrə bütün işlərin gələn ilin mart ayında bitirilməsi ehtimal olunur. (yenə də, deyilənlər standartın 56(f) və (g) maddələrinin tələblərinə uyğundur).   








Müəssisə “Turan” və “Muğan” müəssisələri tikinti layihəsində 50:50 nisbəti ilə birgə fəaliyyət göstərirlər. Müqavilənin şərtlərinə uyğun olaraq, layihənin gecikdirildiyi hər gün üçün sifarişçiyə 5000 manat məbləğində cərimə ödənilməlidir. İlin sonunda layihənin daha 20 gün uzanacağı məlum olur. 100000 manat məbləğində cərimə iki müəssisə arasında bölüşdürülməlidir. Beləliklə, müəssisə “Turan” gələcək öhdəlikdən öz payını (50000 manat) qiymətləndirilmiş öhdəlik kimi tanıyacaq, lakin ümumi öhdəliyin qalan hissəsini də şərti öhdəlik kimi açıqlanmalıdır. Maliyyə hesabatlarına isə aşağıdakı qeydlərin əlavə edilməsi kifayətdir: 





“Muğan” müəssisəsi ilə birgə fəaliyyət üzrə müqavilə imzalanmışdır. Müqavilənin şərtlərinə əsasən yaranan xərclərə uyğun olaraq 100000 manat məbləğində qiymətləndirilmiş öhdəlik yaradılmalıdır. Müqavilədə qeyd olunmuş faiz nisbəti 50:50 olduğu üçün yaradılacaq qiymətləndirilmiş öhdəliyin məbləği 50000 manat olmalıdır. 10 N-li Milli Mühasibat Uçotu Standartına uyğun olaraq, 50000 manat məbləğində şərti öhdəlik də açıqlanmalıdır. Bu məbləğ ümumi öhdəliyin müəssisə “Muğan” tərəfindən ödəniləcək hissəsini əks etdirir. Bu məbləğ yalnız müəssisə “Muğan” öhdəliyin öz hissəsini yerinə yetirə bilməyəcəyi təqdirdə ödənilə bilər. Həmçinin, bu rəqəmlər layihənin təhvil verilməsinin 20 gün gecikəcəyinin məlum olmasına əsaslanır. Şərti öhdəliyin ödənilməsinə dair kompensasiya alınmır.








İki il əvvəl aktivlər oğurlandığı zaman müəssisə sığorta edilməmiş zərər çəkir. Aktivlər müəssisənin hesablarından silinir. Bir müddət sonra aktivlərin oğurluqda günahı olmayan üçüncü tərəfin mülkiyyətində olduğu  aşkar edilir. Bu üçüncü tərəf aktivləri öz mülkiyyətinə almışdır. Müəssisə aktivlərinin geri qaytarılması üçün üçüncü tərəfi məhkəməyə verir. Məhkəmədə qalib gələrsə, müəssisə aktivlərini geri qaytara biləcək, məğlub olarsa, onları itirəcək.   





Müəssisə məhkəmə qərarının onun xeyrinə olacağına əmindir. Aktivlərin geri alınması nəticəsində onun xalis aktivləri 50000 manat (oğurlanmış aktivlərin ədalətli dəyəri) artacaq.  








Qiymətləndirilmiş öhdəlik yaranır





Keçmiş hadisələr nəticəsində yaranmış cari öhdəlik mövcuddurmu?





İqtisadi səmərəni təcəssüm etdirən resursların xaric olması ehtimal olunurmu?





Məbləğin etibarlı qiymətləndirilməsi  mümkündürmü?





İqtisadi səmərəlni təcəssüm etdirən resursların xaric olması ehtimalı zəifdirmi?








Şərti öhdəlik açıqlanır





Öhdəlik gələcəkdə baş verəcək qeyri-müəyyən hadisələrdən asılıdırmı?





 Açıqlanmır





Keçmiş hadisələr nəticəsində yaranmış, lakin yalnız gələcək hadisələr nəticəsində tanınacaq aktiv mövcuddurmu?





İqtisadi səmərəni təcəssüm etdirən resursların daxil olması ehtimal olunurmu?








Şərti aktiv açıqlanır

